
ҚЫМБАТ КӨЛІККЕ 
ҚОМАҚТЫ САЛЫҚ:
ТИІМДІ 
ТАҢДАУ МА?

Алдағы уақытта елімізде қымбат автокөлігі 
барлар қосымша салық төлейтін болуы мүмкін. Бұл 
салықтың темір тұлпарға қатысты басқа салықтарға 
қарағанда жөні бөлек, тікелей машинаның бағасына 

қатысты салынады. Бәрі білетін қозғалтқыш көлеміне 
байланысты салық емес. Енді көпшіліктің ойында 

келесі сауалдар туындамақ: не үшін осы салық түрі 
енгізілмек, қандай пайдасы бар? Сараптап көрсек. 

АУА ЛАСТАЙТЫНДАРДЫҢ 
АРЫНЫН БАСУ АМАЛЫ

Жуырда Парламент Сенатының Қаржы және бюджет 
комитетінің депутаттары «Салық саясатының өзекті 
мәселелері және салықтық әкімшілендіруді жетілдіру» 
тақырыбы бойынша дөңгелек үстел өткізді. Біз айтқан 
тақырып осы жиында тілге тиек болған. Соңғы уақытта 
еліміз салық саясатын жетілдіру, көлеңкелі экономика 
деңгейін төмендету, бюджетке түсетін түсімдерді 
ұлғайту, сондай-ақ әкімшілік кедергілерді қысқарту 
сияқты мәселелерді жөнге келтіруге ден қойды. 
Оның үстіне қазір жаңа Салық кодексі әзірленуде. 
Мамандар оның құрылымы мен жаңа идеологиясы 
ерекше болатынын айтып жүр. Ең бастысы, адал 
салық төлеушілердің мүддесін қорғауға бағытталмақ. 
Аталған кодекс турасында сөз тарқатқан Ұлттық 
экономика министрінің орынбасары Азамат Әмрин 
қымбат көлік иелерін алдағы уақытта қосымша шығын 
күтіп тұрғанын жария етті. «Қазақстанда қымбат көлік 
иелеріне қосымша салық салынады. Оған 50 миллион 
теңгеге жуық шекті белгілеуді жоспарлап отырмыз. 
Егер көліктің нарықтық құны осы шекті мәннен асып 
кетсе, акциздер арқылы қосымша салық салынады», – 
деді ол.

ҚАУІПСІЗДІК 
КЕҢЕСІНІҢ КЕЗЕКТІ 
ОТЫРЫСЫ

Мемлекет басшысы Қасым-Жомарт 
Тоқаевтың төрағалығымен Қауіпсіздік 

Кеңесінің кезекті отырысы өтті. Жиында 
еліміздің әскери қауіпсіздігін қамтамасыз 

етудің өзекті мәселелері талқыланды.

Қауіпсіздік Кеңесінің Төрағасы бір-
қатар жауапты мемлекеттік орган 
басшы ларының баяндамасын тыңдады.

Қауіпсіздік Кеңесі Қазақстан Респуб-
ликасының Қарулы Күштері мен басқа да 
әскерлерін, әскери құралымдарын қару-
жарақпен қайта жарақтау және қорғаныс 
өнеркәсібі кешенінің 2030 жылға дейінгі 
даму тұжырымдамасының жобасын 
қарастырды.

Қорғаныс өнеркәсібі, мемлекеттік 
қорғаныс саласындағы тапсырыс, қару-
жарақ пен әскери техника айналымы, 
қорғаныс нысандары инфрақұрылымын 
дамыту салаларындағы жекелеген мәсе-
лелер жөнінде жүйелі шаралар әзірленді.

Жиын қорытындысы бойынша 
Президент мемлекеттің әскери қауіп-
сіздігін қамтамасыз ету жүйесін одан 
әрі дамыту жөнінде бірқатар нақты 
тапсырма берді.

ЕКІНШІ ҚҰРЫЛТАЙ 
ТҮРКІСТАНДА 
ӨТЕДІ

Президент Қасым-Жомарт Тоқаев 
бүгін  Түркістан қаласында Ұлттық 

құрылтайдың екінші отырысын өткізеді. 

Еске салайық, Ұлттық құрылтайдың 
алғашқы отырысы былтыр 16 маусымда 
Ұлытау облысында өткен болатын.

Құрылтай барлық облыстың, сан 
түрлі саланың, әр буынның өкілдерін 
қамтиды. Мұнда азаматтық ұстанымы 
бар орта буынның тәжірибесі, жаңаша 
ойлайтын жастардың тың идеялары 
ортаға салынады. Жиында сөз сөйлеген 
Мемлекет басшысы келесі басқосуды 
киелі Түркістанда өткізуді ұсынған 
еді. «Құрылтайдың әр аймақта өтуі сол 
өңірдің дамуына серпін береді. Оның 
мүшелері әр жолы бір өңірдің тыныс-
тіршілігімен танысады» деді Қ.Тоқаев.

АСҚАР ТАУЛАР АЛАСАРМАСЫН!

ЕЛ САУЛЫҒЫ – 
ЕҢ БАСТЫ ҚҰНДЫЛЫҚ

Баланың үйлесімді дамуы үшін ата-
ананың екеуінің де оның тәрбиесіне тең 
қатысқаны маңызды. Бүгінде ер адамдарға 
қарағанда әйелдер баламен көп уақыт 
өткізеді. Олардың тәрбиесі, бос уақытын 
өткізуі, күтімі мойнында. Ерлер жағы  көбіне 
отбасын материалдық қамтамасыз етуге 
назар аударады. 

Қазақстандық қоғамдық даму институты 
әзірлеген «Қазақстандық отбасылар-2022» 
ұлттық баяндама сында жарияланған сауал-
намалар қорытын дысымен танысып шық-
тық. Сұралғандардың жартысынан көбі 
(54,1%) әкенің балаларды тәрбиелегені 
емес, оларды материалдық жағынан жақсы 
қамтамасыз еткені маңызды екенін айтқан.  
Бұл факт қазір қазақстандықтар үшін бірінші 
кезекте отбасының қамтамасыз етілгені 
маңыздырақ екенін көрсетеді. Сондықтан 
әкенің бала тәрбиесіне қатысуы екінші 
орынға шығады. 

Әкелердің балаларды тәрбиелеу 
процесіне қатысуын неке бұзылғаннан кейін 
де сақтап қалу маңызды. Сауалнама нәти-
желеріне сәйкес респонденттердің негізгі 
бөлігі (80,8%) ажырасқаннан кейін ерлі-
зайыптылардың қарым-қатынасы қандай 
болмасын, анасы балалардың әке сімен 
қарым-қатынасын шектемеуі керек деген 
пікірмен келіседі. 

Қазір Қазақстанда көп жағдайда ер 
адамдар әйелдерге қарағанда отбасын 
материалдық қамта масыз етумен 
айналысады. Материалдық қамта масыз 
ету тек әйелге тиесілі отбасылардың үлесі 
небәрі 3,1% құрайды. Бірлесіп материалдық 
қамтамасыз ету 45,8% жағдайда тіркелді. 

Халқымыздың «Отан отбасынан 
басталады» деген нақыл сөзінің мәні терең. 
Жоғарыда аталған сауалнамада отбасын 
нығайтатын факторлардың бірі әулет 
мүшелерінің бірге уақыт өткізуі, ортақ 
қуанышты бірге атап өтуі екені көрсетілген. 
Респон денттердің 86%-дан астамы отба-
сылық мерекелердегі басқосулардың 
маңызды екенін айтқан.

– Бүгінде Сыр өңірі ден-
саулық сақтау саласының 
дамуында едәуір серпін бар. 
Ал дағы екі жылда аймақта 27 
денсаулық сақтау нысаны бой 
көтереді. Қазірдің өзінде сол 
жағалауда заманауи  облыстық 
қан орталығының, 100 келушіге 
арналған емханасы бар 300 
төсектік көпбейінді аурухананың 
құрылысы қарқынды жүріп 
жатыр. «Ауылда денсаулық 
сақ тауды жаңғырту» жобасы 
бойынша биыл елді мекендерде  
15 дәрігерлік амбулатория, 1 
медициналық пункт пайдалануға 
беріледі, ал қалған 11-і келер 

жылы іске қосылады. Бұған 
9,7 млрд теңге бөлінді.  Халық 
денсаулығын жақсарту және 
тұрғындарға көрсетілетін меди-
циналық қызмет сапасын арт-
тыру бағытында аймақ басшы-
сының қолдауымен облыстық 
онкология орталығын жаңа 
ғи маратқа көшіру, облыстық 
көп бейінді аурухана жанынан 
70 төсектік босану бөлімшесін 
ашу және жергілікті бюджет 
қаражаты есебінен 150 орындық 
көпбейінді қалалық балалар 
ауру  ханасын ашу мәселесі оң 
ше шім табуда. Облыстық көп-
бейінді балалар ауруханасы 

жанынан 15 төсектік лор бөлім-
шесі ашылды. Халықаралық 
стандарттарға сәйкес келетін 200 
төсектік перинаталдық орталық 
салуға жер телімі бөлініп, тиісті 
жұмыстар басталды, – деді 
басқарма басшысы.

Сонымен қатар ауылдық елді 
мекендердегі қызмет сапасын 
арттыру мақсатында Арал, Қа-
залы, Шиелі, Жаңақорған ау дан-
дық ауруханаларын көп бейінді 
аурухана деңгейіне кө  теру ба-
ғы тында жаңа бөлі м ше лер ашы-
лып, оларды ангио граф, КТ, МРТ 
аппарат тарымен жабдықтауға 
басымдық берілген.  Саланы қар-
жыландыру жыл сайын артып 
келеді. Биыл сала бюджеті 104,1 
млрд теңгені құраған. Осыған 
сәйкес аймақтың медициналық 
меке мелерін заманауи техника-
мен қамтамасыз етуге 3,4 млрд 
теңге бөлініп отыр. Былтыр 
жабдықталу 83,5 пайызды құрап, 

медициналық мекемелерге 20 
санитарлық автокөлік беріліп, 
шалғай елді мекендердегі тұр-
ғын дарға қызмет көрсету үшін 
5 жылжымалы кешен ұйым-
дастырылған.  

– Жыл бедерінде туабітті 
жүрек ақауы бар 18 балаға ота 
жасалды. Бұған дейін бірде-
бір облыстың тәжірибесінде 
болмаған, оңалту орталықтары да 
өзінің оң нәтижесін беріп жатыр.  
Арал, Жаңақорған аудандарында 
«Қамқорлық» оңталту орталы-
ғының ауданаралық бөлімшесін 
ашып, Шиелі мен Қазалы аудан-
дарын қоса алғанда 5 мыңнан 
астам ерекше балаға тұрғылықты 
жерде тиісті оңалту шараларын 
беруге мүмкіндіктер жасалуда. 
Аймақта маман тапшылығын 
жою үшін 2017 жылдан бері 147 
жасқа облыс әкімінің гранты  
бөлінді. Бұл жастар енді 2-3 
жылда еңбекке араласып, 
облыста дәрігер тапшылығы жо-
йы лады деген сенім бар. Был-
тыр 78 дәрігер жұмысқа қа-
был данып, 17 жас маман елді 
мекендерге жіберілді. Оларға 
жергілікті бюджет есебінен бір-
жолғы жәрдемақы төленді.  
Бү  гінде аймағымыздың 18 
ста  цио нарлық және 26 амбу-
ла  то риялық медицина ұйы-
мын  да екі жарым мыңнан аса 
дә рігер, он мыңға жуық орта 
буын маман  тұрғындардың ден   -
саулығы мен өмірін сақтау жо-
лында еңбек етуде. Аймақтағы 
жеткен жетістікте алтын жүректі 
дәрігерлердің  әрқайсының маң-
дай тері, ерен еңбегі, жоғары 
жауапкершілігі жатыр. Осы ретте 
өңір халқының денсаулығын жақ-
сарту бағытында аянбай еңбек 
етіп жүрген барша медицина 
саласының мамандарына зор 
ризашылығымды білдіремін, – 
деді Олжас Ермекұлы.

“СБ” ақпарат

Жақында еліміздегі мерекелік күндердің тізбесі толығып, Үкімет басшысының  
қаулысымен «Аналар күні» және «Әкелер күні» пайда болды.

Енді «Аналар күні» мамыр айының екінші жексенбісінде, «Әкелер күні» маусымның 
үшінші жексенбісінде атап өтіледі. Бекітілген бұл атаулы күндер ғасырлар бойы 

қалыптасқан отбасылық құндылықтарымызды нығайтып, жаңа мазмұнмен байытып, 
жалпыхалықтық сипатта тойланады деген үміт бар. 

Бұл атаулы күндерден не күтеміз? 
Ғасырлар бойы қалыптасқан отбасы  құн-
дылықтары дәріптеліп, жақын-жуыққа 
құрмет көрсетудің, отбасындағы береке-
бірліктің дәстүрі бұрынғыдан да берік 
орнығады. Бастысы – әкелер ұрпақ алдын-
дағы жауап кершілігін, балалар үлкенге сый-
құрметін ұмытпаса дейміз. 

Медицина қызметкерлерінің кәсіби мерекесі қарсаңында 
облыстық денсаулық сақтау басқармасының басшысы Олжас 

Ысқақов өңірлік коммуникациялар қызметінің ақпарат алаңында 
журналистерге арнап брифинг берді. Онда басқарма басшысы 

салада атқарылып жатқан жұмыстар туралы баяндады. 

Саясат

1-бет 

АУДАНДАРДА БОЛДЫ
«AMANAT» партиясы республикалық мобильді 

қабылдау тобы өкілдерінің өңірлерге сапары жалғасып 
жатыр. 

Олар осы аптада Жалағаш, Сырдария аудандарына 
қарасты Бұқарбай батыр және Қалжан ахун ауылдарында 
болып, тұрғындардың өтініштері мен ұсыныс-пікірлерін 
тыңдады. 

Мобильді қоғамдық қабылдау шарасына партияның 
республикалық қоғамдық қабылдау бөлмесінің кон-
сультанты А.Әбенов, партияның облыстық филиалының 
атқарушы хатшысы Л.Төрешова, облыстық мәслихаттағы 
партия фракциясы мүшелері Ә.Шаймағамбетов пен 
Ж.Ембергенов және тиісті басқармалар басшылары мен 
орынбасарлары, аудан әкімдерінің орынбасарлары және 
заңгерлер қатысты.

КӘСІБИ ЗАҢГЕРЛЕР 
КЕҢЕС БЕРДІ

«AMANAT» партиясы республикалық мобильді 
қабылдау тобының өңірге сапары аясында партияның 

Қызылорда қалалық филиалында «Құқықтық көмек» 
жобасы аясында қала тұрғындары тәжірибелі заңгерлер 

мен білікті мамандардан заң аясындағы сұрақтарына 
жауап алды.

Қабылдауға «AMANAT» партиясы республикалық 
қоғамдық қабылдау бөлмесінің консультанты А.Әбенов, 
партияның облыстық филиалы атқарушы хатшысының 
орынбасары А.Жарылқасынов және кәсіби заңгерлер 
қатысты.

Кеңес алуға келуші тұрғындар негізінен қаржылық 
мәселелер, банктер мен микроқаржылық ұйымдар 
алдындағы берешекті реттеу, жеке сот орындаушылардың 
іс-әрекеттері, алимент өндіру, жер даулары және тұрғын 
үй-коммуналдық қатынастар бойынша мәселелерін 
ортаға салды. 

ЖОЛ КАРТАСЫ 
ЖӘНЕ БЕС БАҒЫТ
«AMANAT» партиясы облыстық филиалының төрағасы 

Наурызбай Байқадамовтың қатысуымен арнайы брифинг 
өтті. Онда БАҚ өкілдеріне партияның 2023-2027 жылдарға 
арналған «Халықпен бірге!» сайлауалды бағдарламасын 

орындауға бағытталған облыстық Жол картасы 
таныстырылды. 

Жол карта бағдарламаны іс жүзінде тиімді іске асыру 
үшін «Аймақ экономикасын дамыту», «Инфрақұрылымдық 
жүйелерді жақсарту», «Білім беру, денсаулық сақтау, 
мәдениет және спорт салаларының қолжетімділігін 
арттыру», «Әлеуметтік санаттағы азаматтар мен жастарды 
қолдау» және «Экологиялық жағдайды жақсарту» секілді 5 
бағытқа топтастырылған.

ПАРТИЯЛЫҚ БАҚЫЛАУ 
«AMANAT» партиясы облыстық филиалының төрағасы 

Наурызбай Байқадамов бастаған филиал жанындағы 
партиялық бақылау комиссиясы мүшелері сайлауалды 

бағдарлама аясында жүзеге асырылып жатқан Қызылорда 
қаласындағы әлеуметтік нысандардың құрылыс 

жұмыстарына мониторинг жүргізді. 

Комиссия мүшелері зерделеу барысында анықталған 
кемшіліктерге қатысты әрбір нысанға тапсырыс 
беруші, мердігер, техникалық бақылаушы, жобалаушы, 
мемлекеттік сараптамашы да жоғары жауапкершілікпен 
қарау керектігін жеткізді. 

БЕЛСЕНДІ МҮШЕЛЕРГЕ 
ҚҰРМЕТ 

Партияның облыстық филиалы төрағасы Наурызбай 
Байқадамов аймақтық кеңестер мүшелерімен бас қосты.

Атқарылған жұмыстар мен алдағы міндеттерді 
пысықтады. Шара барысында белсенді кеңес мүшелері 
партияның Алғыс хатымен марапатталды.

САУДА НЫСАНДАРЫНДА 
БОЛДЫ
Партияның облыстық филиалы жанындағы партиялық 

бақылау комиссиясы «Магнум», «Анвар» ірі сауда 
нысандарында болды.

Әлеуметтік маңызы бар азық-түліктің бағасы мен 
сапасына және қамтамасыз етілуі бойынша бақылау 
жүргізді. Мұнан бөлек «Зерде» дәріханасындағы дәрі-
дәрмектердің бағасы, қолжетімділік мәселелері назарға 
алынды. 

Бағаны бақылау жұмыстарын аудандық, қалалық 
филиалдар да апта сайын тұрақты түрде жүргізуде.

«ЖАСТАРҒА – ЖҰМЫС!»
«Жастар Рухы» жастар қанатының және 

«Qosyl» қалалық жастар ресурстық орталығының 
ұйымдастыруымен бітіруші түлектер мен жұмыссыз 

жастар үшін арнайы қала аумағындағы тұрақты және 
маусымдық негіздегі жұмыс орындары бойынша бос 

жұмыс орындарының жәрмеңкесі өтті.

Сонымен қатар, жастарға құқықтық көмек ұсынылып, 
тұрғын үй алу, мемлекеттік және жергілікті жастар 
бағдарламаларына қатысу, кәсіпкерлік жобаларға қаржы 
алу немесе жүзеге асыру, жеңілдетілген 2,5% несие алу, 
міндетті зейнетақы қорын ашу немесе жинақталған 
қаржыны игеру туралы сұрақтары бойынша кеңестер 
берілді.

ҚОҒАМДЫҚ ҚАБЫЛДАУ 
Облыстық мәслихаттағы «AMANAT» партиясы 
фракциясы мүшелері А.Рахметов, Е.Искендер, 

А.Әбибуллаева партияның облыстық филиалында, 
Д.Жұмбеков Шиелі аудандық филиалында жеке 

қабылдаулар өткізіп, тұрғындар тілектерін тыңдады.

Жалпы апта ішінде аймақтық және аумақтық 
филиалдар мен бастауыш партия ұйымдарында түрлі 
форматтағы қоғамдық-саяси 73 іс-шара ұйымдастырылды.

Әзірге бұл салықтың 
қалай есептелетіні белгісіз. 
Бұған қоса, әлі жоспар екенін 
ұмытпауымыз тиіс. Егер осы 
салық енгізілер болса, екі 
түрлі пайдасы болары сөзсіз. 
Біріншісі, қосымша салық 
мемлекет қазынасына қосымша 
пайда әкеледі. Қымбат көлікті 
қалталы жандар мінетінін 
ескер сек, қарапайым халыққа 
оның кедергісі болмайтыны 
анық. Екіншіден, түпкі ас-
тарына үңілсек, экологиялық 
талап ты аңғарамыз. Мысалы, 
50 миллион теңгеден қымбат 
тұратын көліктердің түгелінде 
қозғалтқыш көлемі 4000 текше 
сантиметрден кем болмайды, 
яғни, ауаға шығаратын зиянды 
заттары көп. Ал экологиялық 
талапқа сай делінген электро-
мобильдердің бағасы бұл 
межеге жете қоймайды. 

Айтпақшы, бұны бәрі білетін 
көлік салығымен шатастыруға 
болмайды. Онда да қозғалтқыш 
көлемі үлкен машиналардың 
иелері өзгелерден көптеу 
төлейді. Демек, мемлекет 
қор   шаған ортаны қорғау 
шарасы арқылы қазынаны да 
молайтудың көзін тауып отыр. 

Әлемде заманауи көлік 
салығы 1908 жылы АҚШ-
та пайда болған. Оған дейін 
автомобиль отанының өзінде 
көлік тек таңдаулыларға, 
санаулыға ғана тиесілі еді. Ал 
1908 жылы Құрама Штаттарда 
халық арасында «қаңылтыр 
Лиззи» аталып кеткен Ford 
Model T автокөлігі нарыққа жол 
тартты. Бұл – миллиондаған 
данамен шығарылған дүние-
жүзіндегі бірінші машина. 
Автомобильдің орташа ауқаты 
ғана бар америкалықтар 
үшін қолжетімді болғанын 
түсінген мемлекет, бірден 
көлік алымын енгізді. Оны 
айтасыз, ал КСРО өзінде 
жеңіл көліктердің аз екенін 
ескеріп, 1942 жылы «Жергілікті 
салықтар мен алымдар туралы» 
арнайы Жарлық қабылдады. 
Оған сәйкес, тіпті қолында 
мотоциклі, велосипеді, қа-
йығы, кемесі, паромы, сон-
дай-ақ жұмысқа жегілген аты 
бар адамдардың бәрі салық 
төлеуге міндеттелді. 1981 
жылдан бастап кеңес рес-
публикаларында көлік салы-
ғының көлемі тек машина 
қозғалтқышының қуатына 
бай  ла ныстырылды. Еліміз 
Тәуел  сіздік алғаннан кейін сол 

есептеу жүйесін сақтап қалып, 
көлік салығын қозғалтқыш 
көлеміне қарай бекітетін болды. 
Қазір сол арқылы жылына 
шамамен 30-40 миллиард теңге 
қазынаға құяды.

ӘЛЕМ ТӘЖІРИБЕСІН 
ТАРАЗЫҒА САЛСАҚ

Осы тұста әлем елдері көлік 
салығын қалай есептейтініне 
көз жүгіртіп өтсек. Мәселен, 
Францияда азаматтар темір 
тұлпар сатып алған кезде 
қазынаға бір рет төлем төлейді. 
Төлем көлемі машинаның ауаға 
тастайтын зиянды қалдығына, 
қозғалтқышының қуатына 
байланысты болып келеді. 
Айтпақшы, қазақстандықтар да 
осындай алым төлейді, алайда 
ол утилизациялық алым деп 
аталады. Ал Аустралияда жеңіл 
көлікке қол жеткізген адам 
оның бағасының 10 пайызы 
мөлшерінде алым аударуы тиіс. 
Егер жүк көлігін иеленсе, алым 
5 пайызға дейін төмендейді. 
Бұдан басқа жыл сайын салық 
төлеу деген жоқ. 

АҚШ-та көлік алымы әу 
бастан бензин құнына қосылған 

«көп жүрсең, көп төлейсің!» 
қағидасы бар. Әділетті жүйе. 
Дания тұрғындары да жыл 
сайынғы көлік салығының 
не екенін білмейді. Рас, бұл 
елде сатып алынған көлікті 
тіркеу ставкасы – әлемдегі 
ең жоғарының бірі, алым 
машина құнының 105-180 
пайызы арасында құбылады. 
Электромобильдер жеңілдікке 
ие. Жыл сайынғы көлік салығы 
Түркия тұрғындарын қыс-
паққа алып жатқанын білеміз. 
Түріктер жыл сайын арзандау 
көлігі үшін 964 лир, ал қоз-
ғалтқышының көлемі 4 мың 
текше сантиметрден асатын 
қымбат, жол талғамайтын 
маши насы үшін 45 924 лир 
салық төлейді. Бұл шамамен 
870 мың теңгеге тең.

Түйіндер болсақ, жаңа 
салықтың жақсылығы болмаса, 
кері әсер етер тұсы жоқ. Өйткені 
дамыған Батыс елдерінің өзінде 
қоғам дарақылықтан арылып, 
күнделікті жүріс-тұрысына 
лайық шағын әрі бюджеттік кө-
ліктер таңдап жатқан кезеңде, 
шығыны мол, ауаны көп 
ластайтын автомобиль иелері 
жауапкершілікті сезінгені жөн.

ҚЫМБАТ КӨЛІККЕ ҚОМАҚТЫ САЛЫҚ:
ТИІМДІ ТАҢДАУ МА?

Еліміз өз Тәуелсіздігін 
жариялаған жылы «Қазақстан 
Республикасының мем лекет-
тік тәуелсіздігі туралы» Конс-
титуциялық заң қабылданып, 
елде мемлекеттік билікті 
заң  намалық деңгейде: заң 
шығарушы, атқарушы және 
сот билігіне бөлу қағидаттары 
енгізілді. Содан бері сот 
жүйесінің тәуелсіздігін ны-
ғайтуға бағытталған маңызды 
заңдарды қабылдау, шығару 
жұмыстары кеңінен жүргізілді. 
Сот жүйесінің тәуелсіздігі 
қағи даттарының негізгі ке-
піл діктері Конституцияда қа-
ланды. Осының негізінде Қа-
зақстан Республикасында сот 
төрелігін тек сот қана жүзеге 
асырады. Сот жүйесінде 
түбегейлі өзгерістер орын 
алып, мемлекеттік биліктің 
дербес тармағы – сот тың ірге-
тасы қаланды.

Сол уақыттан басталған 
реформа кезең-кезеңімен 
заң-ережелер, бағ дар  ла ма-
лар, ха  лықаралық тәжірибе 
және сарап шылардың талқы-
ла уы  мен жетілдіріліп келеді. 
Қы зылорда облыстық соты 
да сот төрелігін тәуелсіз де 
бей тарап және әділетті жүзе-
ге асыруды қам тамасыз ету 
мақсатында қыл мыстық сот 
ісін жүргізуіне алқабилер 
институты енгізілді. Тұт-
қындауға санкцияны соттың 
беруі бекітілді, экономикалық, 
әкімшілік, әскери, кәмелеттік 
жасқа толмағандар, аса ауыр 
қылмыстық істерді қарайтын 
мамандандырылған соттар 
құрылып қызметін бастады. 

Тәуелсіздік алған жыл-
дардағы реформалар заман 
ағымына сай кезең-кезеңімен 
үздіксіз жетілдіріліп отырды. 
Соның жалғасы ретінде 2000 
жылы «Қазақстан Рес пуб-
ликасының сот жүйесі мен 
судьяларының мәртебесі ту-
ралы» Конституциялық заң  -
ның қабылдануына орай 
жаңа қарқын алды. Заң да 
рес  пуб  ликадағы сот құры-
лы мы ның принципті жаңа 
нор малары, соттардың қыз-
метін ұйымдастыру тәртіптері 
белгіленді. Арада екі жыл өткен 
соң мемлекеттік Құқықтық 
саясат тұжырымдамасы қа-
был  данды. Бұл тұжырым-

дамада сот жүйесін жетіл діру-
дің, судья лардың тәуел  сіздігін 
ны ғайтудың негізгі кри-
терийлері тағы да айқын-
далды. Сот жүйесін одан 
әрі жетілдіру мақсатында 
эко номикалық, әкімшілік, 
ювенал дық және басқа да 
арнаулы соттар институтын 
дамыту мәселесін қарастыру, 
сондай-ақ азаматтық-құқық-
тық дау  лар ды шешудің балама 
әдіс  те рін, мысалы, аралық сот -
тар   дың қызметін заңмен рет-
теу, оларды халықаралық стан-
дарттарға жақын дата оты рып, 
қарастыру көзделді. Аталған 
тұжырымдамаға сәй кес, Пре-
зиденттің Жарлық тары мен ма-
ман дан дырылған аудан аралық 
эконо микалық және әкім-
шілік соттар, кәме летке тол-
мағандардың істері жө ніндегі 
маман дандырылған аудан-
аралық соттар құрылды. 

Азаматтық құқықтық қаты -
нас тардан туындайтын дау-
ларды шешудің баламалы 
әдіс терін енгізу мақсатында 
2004 жылы 28 желтоқсанда 
«Аралық соттар туралы» және 
«Халықаралық коммерциялық 
төрелік туралы» заңдар қабыл-
данды. 2006 жылы 16 қаңтарда 
«Алқабилер туралы» және «Қа-
зақстан Респуб ликасының 
кей   бір заңнамалық актілеріне 
ал қа  билердің қаты суы мен 
қыл     мыстық сот ісін жүр гізу 
мәселелері бо йынша өз герістер 
мен толық тыру лар енгізу ту-
ралы» заңдар қа былданып, аса 
ауыр қыл мыстар туралы істер 
бойынша қылмыстық істерді 
қарауға алқабилердің қаты-
суы қа рас тырылды. 2007 жылы 
Қа зақстан Республикасының 
Конс  ти  туциясына түзетулер 
ен гізу дің нәти жесінде Қазақ-
станның сот жүйесі аза мат-
тардың құқықтарын қор ғау дың 
қуатты тетігіне, соның ішінде 
қамауға алуға соттың санкция 
беру құқығына ие болды. 

«Қылмыстық іс жүргізу 
кодексіне өзгерістер мен 
толық  тырулар енгізу туралы» 
2008 жылғы 5 шілдедегі Қазақ -
стан Республикасының Заңы-
мен Қылмыстық іс жүргізу 
кодексіне өзгерістер енгізіліп, 
қамауға алуды санкциялауды 
сот тың ерекше құзы рына 
беру қарастырылды. Сол жы-

лы «Қазақстан Респуб лика-
сының сот жүйесі мен судья-
ларының мәртебесі туралы» 
Конституциялық заңға өзге-
рістер мен толықтырулар 
енгізілуі республиканың 
сот жүйесі үшін маңызды 
оқи ға болды. Осы заң сот 
ісін жүргізудің үш буынды 
жүйесінің негізін қалады. 
Сонымен қатар, 2009 жылғы 
«Қазақстан Республикасының 
Қылмыстық, Қылмыстық 
іс жүргізу және Азаматтық 
іс жүргізу кодекс теріне сот 
жүйесін жетілдіру мәсе лелері 
бойынша өзгерістер мен то-

лық тырулар енгізу туралы» 
Заң қабылданып, 2010 жылғы 1 
қаңтардан бастап сот ісін жүр-
гізудің үш буынды жүйесі іске 
қосылды. 

Президент Қасым-Жомарт 
Тоқаев Қазақстан Рес пуб-
ликасы судья ларының VIII 
съезінде жасаған баянда-
масында сот төрелігінің әділ 
және заңды жүзеге асырылуына 
мемлекет те, бүкіл қоғам да 
мүдделі екенін атап өтіп, 
алға қойған мақсаттарға қол 
жеткізуге мүмкіндік беретін 
бірқатар басымдықтарды 
айқындады. Сонымен қатар 
адам құқықтары мен заң 
үстемдігін қамтамасыз етуді 
бірінші міндет ретінде атап 
көрсетті. Әділ сот төрелігі және 
азаматтардың сот билігіне 
деген сенімін арттыру міндетті 
шарт болу керек екені, сондай-
ақ кәсіби судьялар корпусы 
барынша сот реформаларының 
шешуші факторы екеніне баса 
назар аударды. Барша мін-
деттерді тиімді шешу арқылы 
сот жүйесіндегі оң өз герістерге 
қол жеткізуге бо ла тынын және 
азаматтардың сот қа деген 
сенімі арта түсетінін атап өтті.

Осындай сот саласындағы 
ауқымды реформалардың 
нәти жесінде барлық деңгейдегі 
соттар, оның ішінде бүгінде 85 
жылдық тарихы бар Қызылорда 
облыстық соттары жаңа 
технологияларды қолданудың 
көмегімен сот қызметі ашық, 
жедел, қолжетімді бола түсті. 
Сот мәжілісі залдары түгел-
дей аудио және бейнежазба 
құрылғыларымен жабдық та-
лып, сот отырыстары түгел дей 
дыбыс-бейне жазба құрыл-

ғыларын қолдану арқылы өт-
кізілуге көшті. Жаңа техно-
логия азаматтардың сотқа 
келуін міндеттемей, арыз-
ша  ғымын «Сот кабинеті» ар-
қылы үйінен, кеңсесінен 
шық  пай-ақ жолдауына жол 
ашты. Электронды құжат ай-
налымының бірыңғай жүйесі 
енгізіліп, сот ісін жүргізуде 
заманауи бағдарламалық өнім  -
дер пайдаланылып, ақ парат -
тық технологиялар ар қы лы 
халыққа көптеген ақ парат-
тық қызметтер көр сетіліп, сот 
жүйесінің тиім ділігін, қол-
жетімділігі және ашық ты-
ғын, азаматтардың сот жүйе-
сіне деген сенімін одан әрі 
арттыруға қажетті жағ дайлар 
жасалған. 

Жоғарыда атап өткендей, 
осы қолданылып жүрген сот 
процес терінің аудио және 
бейне тіркеуінің жетілдірілген 
жүйесі шын мәнісінде, сот 
төрелігі ашықтығымен қамта-
масыз етудің ғаламат құралына 
айналды. Сотта жариялылықты 
шектеуге жол берілмейді және 
барлық мүдделі адамдар мен 
бұқаралық ақпарат құралдары 
өкілдерінің сот отырысы 
залына еркін кіру мүмкіндігі 
қамтамасыз етілген. 

Сот залына кірген судья 
бір сәтке ағайын-туыс, жора-
жолдас атаулыны ұмытып, тек 
заңға ғана бағынады. Себебі 
бізге «мен әділет үйіне келдім, 
ол жерде мені күтеді, түсінеді, 
қабылдайды, мәселемді әділ 
шешеді» деп келеді. Сондықтан 
біз осындай құрмет пен 
сенімді ақтап, өз қызметімізді 
тиісті дәрежеде атқару, ха-
лықтың сотқа деген сенімін 
арттыру басты міндетіміз 
һәм парызымыз десек, артық 
айтқандық емес.

Бірер жыл бұрын «Сот 
төрелігінің 7 түйіні» атты жаңа 
бағдарламалық құжат әзір-
ленді. Осы құжаттың негізінде 
соттың даму бағыты айқын-
далған. Бұл 7 түйін – «Әділ 
процесс», «Е-СОТ», «Үлгілі сот», 
«Сапалы нәтиже», «Оңтайлы 
орта», «Мінсіз судья», «Сотсыз 
татуласу орталығы» дегенді 
білдіреді. 

Қазір Сот жүйесінің көп 
сатылығы жойылды, судья-
лардың кадрлық іріктеу жүйесі 
жаңғыртылды, судьялар әде-
бінің жаңа кодексі қабылданды. 
Тараптарды бітістіру рәсімдері 
мен дауларды соттан тыс реттеу 
тетіктерін жетілдіру қол  ға 
алынды. Сот жүктемесі азай-
тылды, сот актілерін ұғынықты 
тілде түсіндіру тә жіри бесі ен-
гізілді, жаңа электрондық 
сер вистер мен жо балар іске 
қосылды, сот жүйесі нің ма-
териалдық базасы нығай тылды, 
өңірлерде фронт кеңселер 
ашылды. Бұл батыл қадамдар 
мен сан сала лы жұ мыстар сот 
жүйесін бел сенді дамытудың 
жаңа қырын қа лыптастырып, 
судья  лар  дың жұмы сына тың 
серпін беріп отыр. Соттарға 
енгізіл ген жаңа технологиялар 
сот ашықтығының кепіліне 
айнал ды. Бұл дегеніміз – 
облыс тық сот жүйесі құқықтық 
мемле кет тің қажеттілігіне және 
заман талабына сәйкес үздіксіз 
жетіл діріліп келе жатқанының 
айқын көрінісі. 

Тұрар ТЕМІРБАЕВ, 
Қызылорда қаласы 

№2 сотының судьясы

ӘДІЛДІКТІҢ АҚ ҮЙІ
Биыл Қызылорда облыстық сотының құрылғанына 85 жыл толып отыр. Осынау ғасырға жуық 

тарихында облыс соттары еліміздің тұрақты дамуына зор үлес қосып, қоғам және мемлекет өмірінде 
туындайтын жанжалдар мен дауларды әділ шешу бағытында небір күрделі, тағдырлы істерге төрелік 

етті. Бүгінде облыстық соттың судьялар корпусы азаматтардың конституциялық құқықтарының 
қорғалуына, заң үстемдігінің берік орнығуына және сот тәуелсіздігінің нығаюына сүбелі үлес 

қосып келеді.

ҚЫЗЫЛОРДА ОБЛЫСТЫҚ СОТЫНА – 85 ЖЫЛ

– Қазір көпшілік арасында 
күріш егінінің көлемін азай
тып, суды аз қажет ететін 
дақыл дарға маңыз беру қажет 
деген пікір бар. Қандай ой 
қосасыз?  

– Рас, ондай ұсыныстарды 
естіп жүрміз. Алайда оны 
негізсіз айтылған ұшқары 
пікір деп санаймын. Жергілікті 
халықтың әлеуметтік-эко номи-
калық, экологиялық ахуа лын 
көтеруде Сырдария өзе нінің 
мәселесі өте өзекті. Дегенмен 
облыста күріш егуді тоқтатуға 
әсте болмайды. 

Әлемнің 119 мемлекетінде 
160 млн гектардан астам күріш 
егіледі. Күніне 3 миллиардтан 
астам адам тамақ ретінде тұты-
нады. Ал адам сол дақылдан 
өзіне қажетті азықтық калория-
ның 30%-ын алады екен. 

Сыр өңірінде күріш дақы лын 
өсіру арқылы өзекті 3 мәселе 
шешімін тауып отыр. Ал-
ғашқысы, бұл өніммен еліміздің 
сұранысын қамтамасыз ету-
ге толық мүмкіндік бар. Екін-
шіден, жергілікті тұрғындар 
ұзақ жылдардан күріш шаруа-
шылығымен айналысып келеді. 
Үшіншіден, инженерлік жүйеге 
келтірілген егін алқап тарының 
мелиоративтік жағ дайын 
талаптарға сәйкес ұстап тұру 
үшін күріш егілуі тиіс.

– Жергілікті мамандар 
жер дің тұздануына байла
нысты мәселе көтеріп жүр. 
Мұның шешімін қалай табуға 
болады?

– Жасыратыны жоқ, облыс-
тағы егін шаруашылығын жүр-
гізудің негізгі проблемасы – су 
тапшылығы. Бұл ғаламдық 
климаттың өзгеруінен пайда 
болған жағдай. Аймақтағы 
егін алқаптарының топырақ-
мелиоративтік және гидро-
геологиялық жағдайы ұдайы 

назарда болуы тиіс. Мәселен, 
егістік жерлерде топырақты 
кезең-кезеңімен сумен шаю 
жұмысын жүргізу қажет. Оған 
шамамен алғанда гектарына 
7000-9000 текше метр су керек. 
Бұл норма топырақтағы тұз 
мөлшеріне байланысты ғы-
лыми тұрғыда анықталған. 
Мелиоративтік дақыл ретінде 
күріш алқаптарының көлемін 
шектеуге болмайды. 

Әдетте, жергілікті жұрт-
шылық мұндай алқаптарды 
«ай мақтың алтын қоры» деп 
баға лайды.  Кезінде аймақтың 
табиғи-климаттық жағдайы 
еске рілді. Өткен ғасырдың сек-
сенінші жылдарында инже-

нерлік жүйеге келтірілген егін 
алқаптары қазірге дейін табыс, 
еңбек көзі болып тұр. Сондай-
ақ, күріштен өзге дәндік және 
малазықтық дақылдардан өнім 
алынып келеді. 

Өкініштісі, кейінгі уа қытта 
өңірде ауыспалы егін тәртібін 
сақтауда олқылық көп. Ең 
қиыны, бұрынғы ірі шаруа-
шылықтар бірнеше құрылымға 
бөлініп, егін ал қаптары пай 
үлесіне таратылды. Соның 
салдарынан инженерлік жүйе-
нің құрамын дағы суару ка-
нал дары, қа шыртқы-кәріз 
жүйе  лері және олардың бо-
йын  дағы гидро техникалық 
құрылыстарды пай да лану 

тәр тібі күрт өзгерді. Көп ұза-
май ирригациялық жүйе-
лердің техникалық жағдайы 
нашарлады. Топырақ тұз данды, 
өнім азайды. 

Каналдар арнасы дефор-
ма цияға ұшырады. Қамыс 
қаптады, арнасын қайыр басты. 
Осындай қателіктерден су 
ысырап болуда.

– Қазіргі су үнемдеу тех
нологиясы көңілден шыға ма? 

– Жалпы, аймақта мұндай 
жұмыстарды өндіріске енгізу 
кеңінен өріс ала қойған жоқ. 
Салдарынан судың 50%-ға жуы-
ғы шығын болады. Бұл ирри-
гациялық жүйелердің пайдалы 
әсер коэффициенті мәні-

нің ша мадан тыс төмендігін 
көрсетеді. 

Облыста суармалы жерлерде 
жерасты суының деңгейі не-
гізінен көлденең кәріздер мен 
қашыртқылар арқылы төмен-
детілуде. Десе де, олар көп 
жылдан бері тазаланған жоқ. 
Осының салдарынан жерасты 
суының деңгейін толығымен 
төмендету мүмкін емес. Есе-
сіне топырақтың тұздануы мен 
сортаңдануы жеделдеп кет ті. 
Жылдан-жылға аумағы арта 
түсуде. Қазір облыстағы суар-
малы жердің 70-80%-ы түрлі 
деңгейде тұзданған. Оған қоса 
суармалы топырақтардағы 
қара шірік, азот, фосфор, калий 
се кілді қоректік заттар қоры 
кеміп кетті.

– Бұған қатысты инс
титут және ондағы ға
лымдар тара пынан, жалпы 
ғылыми тұрғыда қандай амал 
жасалып отыр?

– Қазір ғалымдар тарапынан 
ирригациялық жүйелерде қа-
лып тасқан техникалық-мелио-
ративтік жағдайларды жақ-
сарту үшін бірқатар бастама 
жасалып отыр. Атап айтсақ, 
«Ирригациялық және дренаж-
дық жүйелерді жетілдіру жоба-
сының екінші кезеңінің іс-
шаралары» (ИДЖЖ-2 - ПУИД-2) 
жобасы бойынша Жалағаш 
ауда нындағы Аққұм, Бұқарбай 
батыр, Таң және Мәдениет 
ауыл дық округтеріндегі 15 
мыңнан астам гектар суармалы 
жерді қалпына келтіру қолға 
алынуда. Жоба толық жүзеге 
асқанда инженерлік жүйедегі 
жерлердің 80%-ы қалпына 
келтіріледі. 

Жалпы, ирригациялық 
және дренаждық жүйелерді 
жетіл  діру жобасын іске асыру 
«Қа зақ  стан Республикасы 
мен Ха лықаралық қайта құру 

және Даму банкі арасындағы 
қарыз беру туралы келісімді 
ратификациялау туралы» 
заң аясында 2014 жылы бас-
тал ған еді. Бұл бойынша елі-
міздің оңтүстігіндегі Ал маты, 
Жамбыл, Түркістан және 
Қы зыл орда облыстарында 
тиіс  ті жұмыстар жасалуда. 
Жоба ирригациялық және 
дренаждық жүйелерді қалпына 
келтіру, жаңғырту, тұрақ-
ты басқару, пайдалану мен 
тех никалық қызмет көрсету, 
ауыл шаруашылығын дамыту, 
жобаны басқару, тех ни-
ка лық жәрдемдесу секілді 
түрлі компоненттен тұра ды. 
Соның ішінде үшінші ком-
понент бойынша су үнем деу 
және топырақ қорғау құры-
лым дарын, өнім сапасын 
арттыру жүзеге аса ды. Бұл үшін 
суармалы жер лердің мелио-
рациялық жай-күйін жақ сартуға 
бағыт тал ған тех  но логиялар 
мен ұйым  дастыру шараларын 
енгізу өте маңызды. Сондай-ақ, 
транс   шекаралық өзендердің 
жоба лық алаптарындағы ауыл 
тұр ғындарының экономикалық 
өмір сүру жағдайын жақсарту 
назардан тыс қалмайды.

Осыған орай институт тара-
пынан облыстағы егін ша руа-
шылығына озық су ресурстарын 
үнемдейтін агро тех нологияны 
тарату бастамасы қолға 
алынды. Бұл ретте институт 
ғалымдары облыстың оңтүстік 
өңірлері үшін ауыспалы егістегі 
күріштің үлесін 37,5-25%-ға, 
ал орталық және солтүстік 
өңірлер үшін 50-37,5%-ға дейін 
азайтуды ұсынып отырғанын 
айта кету керек. 

  
Сұхбаттасқан 

Әділжан ҮМБЕТ, 
«Сыр бойы»

“АЛТЫН ҚОР”: АЛДАҒЫ КҮННЕН НЕ КҮТЕМІЗ?

Қызылөзекке «Ауыл – ел 
бесігі» бағдарламасы аясында 
173 млн 832 мың теңге бөлініп, 
6 көшеге орташа жөндеу жұ-
мыстары жүргізілуде. 2 көшеге 
жаяу жүргіншілер жолын салу 
және 2 көшеге түнгі жарық 
бағаналарын орнату бойынша 
мемлекеттік сатып алу 
конкурстары өтуде.

Асылбек Өмірбекұлы кез-
десуде ауыл әкіміне мемлекет 
ұсынған бағдарламаларға кө-
бі рек қатысуды, елді мекеннің 
ты ныс-тіршілігін әлі де шира-
ту ды тапсырып, ауыл тұрғын-
дары ның ұсыныс-тілектерін 
тың   дады. Ауылдағы ағайын 
өзек    ті мә селелер шешімін та-
у ып келе жатқанын айтып, 
қо  ғам дық көлік қаты насын 
рет теу ді сұрады. Бұл талап 
қыр күйек айы на дейін орын-
далатын болды.

Ал Талсуат ауылында жер-
гілікті бюджеттен бөлінген 
қара жатқа көшелердің түнгі 

жарық бағаналарын реттеу 
жұмыстары қарқын алған. 
Ауыл дық округтегі 13 көшені 
электрмен жабдықтау үшін 
жоба лау-сметалық құжаты 
әзірленіп, «Ауыл – ел бесігі» 
жобасы арқылы қаржысы 
шешіліп отыр.

Сондай-ақ, «Қызылорда-
Траст» және «Орда Автодор» 
ЖШС конкурс жеңімпазы 
деп танылып, ауылдағы 8 кө-
шені асфальттау жұмыстары 
бас талып кетті. Мемлекеттік 
бағ дар ламалар арқылы жыл 
басынан 13 тұрғын жылқы, қой, 
түйе шаруашылығы, жылыжай 
құрылысы, жүк тасымалдау 
жобасымен жалпы сомасы 77 
млн 760 мың теңге несие алған.

Өткен жылы құрылысы 
бас талған 150 орындық клуб 
ғи  мараты тамыз айында пай-
да лану ға беріледі. Ауыл тұр-
ғын  дары қала әкімімен кезде-
су де бірқатар бастамаларға 
риза шы  лығын білдірді және 

көкейде жүр ген мәселелерін 
жеткізді. Ша һар басшысы 
ұсыныстарды ше  шу жолдарын 
қарастыруды тиіс   ті сала 
басшыларына жүк теді.

Ақжармада көптен 
бері өзекті мәселенің бірі 
саналып келген дәрігерлік 
амбулаторияның құры лысы 
басталды.

Округте бұқаралық спорт 
түрлері жақсы дамуда. 
Спорттық үйірмелерге 192 
жасөспірім барады. «Тал-
дыарал» футбол клубы 
облыс  тық «В» тобында ойын 
көр сетуде. Ақжармалық жас -
өс пірім дер өнерде де озық 
шығып жүр. Мәдениет үйін-
дегі Гүлназ Рысбекова 
«Қазақстан дауысы» балалар 
мега жобасына 6000 қатысушы 
арасынан жол дама алған. 

Ауылдың инфра құры-
лымын жаңғыртуда екпін бар. 
Баймұрат батыр ауылындағы 
арықтарға науа салу, 3 көшеде 
орташа жол жөндеу, Талдыарал 
елді мекеніне футбол алаңын 
салу, газ жүргізу секілді 
жұмыстар атқарылады.

Мұнда өзектісі ұялы байла-
ныстың, интернет жылдам-
дығының нашарлығы. Оған 
қатысты шұғыл шаралар 
қабыл данып, жауапты 
мекемемен бірлесе жұмыс 
жасалады.

Ал Ақсуат ауылдық окру-
гінде 524 кәсіпкерлік субъектісі 
тіркеліп, жаңа жұмыс 
орындары ашылған.

Мұнда көптен бері өзекті 
бо лып келген табиғи газбен 
қамта масыз ету мәселесі 
шешілді. 

Ауылдық округ тұрғын-
дарының табысын арттыруға 
арналған «Ауыл аманаты» 
жоба сына 127 жоба ұсынылған. 
Қазір мұнда 3 спорт ойын 
алаңы, көше тренажеры 
және мектептерде спорттық 
үйірмелер жұмыс жа сайды.  
«Samruk-Kazyna Trust» кор-
поративтік қоры ауыл орта-
лығынан 239 млн теңгеге 
спорт кешенінің құрылысын 
жүргізіп, биыл пайдалануға 
бермек.

«СБ» ақпарат

АУЫЛ ЖӘНЕ ӘЛЕУМЕТ

Қызылорда қаласының әкімі Асылбек Шәменов кеше Қызылөзек, 
Талсуат, Ақжарма және Ақсуат ауылдық округтерде болды. 

Жаңақорған ауданында полистиролбетон өнімін 
шығаратын цех ашылды. Өнімдері сапалы әрі сұранысқа ие. 

Жаңақорғаннан өзге жерлерге де жеткізіледі.

ҚҰРЫЛЫС 
НАРЫҒЫНДАҒЫ 
ЖАҢА ӨНІМ
«Өркен» ЖК басшысы Сәкен Сыздықов жұмысты өткен 

жылдың наурыз айынан бастаған. Бүгінде кәсібін ұлғайтып, 
3 адамды тұрақты жұмыспен қамтып отыр. Кәсіпкер 
«Қызылорда» өңірлік инвестициялық орталығынан несие 
алып, осы қаржыға қондырғылар сатып алған. Қазір басқа 
аудандарға жеткізу қызметімен де айналысады.

– Полистиролбетон жеңіл бетондар қатарына 
жатады. Құрамында түйіршіктелген полистирол, бетон 
конструкцияларының дисперсті арматурасы үшін тал-
шықтар қолданылады. Осы кезге дейін Шиелі ауданынан, 
Шорнақтан тапсырыс түсіп, былтырдың өзінде оншақты 
үйдің қабырғасы осы материалмен өрілді. Бұл – XXI 
ғасырдың жаңа технологиясы. Жылуды жақсы ұстайды, 
ыстық өткізбейді. Салмағы жеңіл. Бағасы қалтаға қонымды, 
– дейді кәсіпкер.

Алдағы уақытта тағы төрт жұмысшы алып, жұмысты 
екі есеге ұлғайту жоспарда тұр. Цех осы уақытта әртүрлі 
өлшеммен күніне 380 блок шығаруда.  

Бұл өнім туралы тұтынушылар пікірлеріне ден қойсақ, 1 
полистиролбетон 18 кірпіштің орнын басады екен. 

Жылу ұстағыштығы кірпішке қарағанда 6 есе жоғары, 35 
тонна салмақ көтереді. 

Құрылыс материалы ылғалды сіңірмейді, өйткені 
құрамында суды сіңірмейтін көбіктелген полистирол бар. 
Сондықтан да жауын-шашынның полистиролбетонға тиетін 
әсері жоқ. 

Ы.Жақаев атындағы Қазақ күріш шаруашылығы ғылыми-зерттеу институты  жанындағы  «Қызылорда» білім тарату орталығының жетекшісі, 
техника ғылымдарының кандидаты, доцент Жанұзақ Баймановпен сұхбат.

Облыс әкімінің бірінші орынбасары Серік 
Қожаниязов «Краммель» неміс корпорациясы 

өкілдерін қабылдады.

«Краммель» корпорациясы 1947 жылы құрылған. 
Өнеркәсіптік ғимараттарды, жоғары сапалы және 
заманауи сәулетті көпқабатты тұрғын үй құрылысын 
салады.

Кездесу барысында делегация өкілдеріне облыстың 
инвестициялық әлеуеті таныстырылып, өзара тиімді 
ынтымақтастық орнату мүмкіндіктері талқыланды. 
Атап айтқанда, неміс тарапына облыс аумағында 
құрылыс индустриясы, ауылшаруашылық өнімдерін 
терең өндеу және азық-түлік өнеркәсібі бағытында 
бірлескен жобаларды жүзеге асыру ұсынылды.

Өңірде шетелдік инвесторлармен өзара ашық әрі 
сенімді байланыстар орнату, бірлесіп жұмыс жасау 
жолға қойылған.

22 ӨТІНІМ ТҮСКЕН
Табиғи монополияларды реттеу департаменті 
54 қызмет түрі бойынша 34 табиғи монополия 

субъектілерінің жұмысын реттейді. Бұған қоса, электр 
энергиясы және газбен жабдықтау саласындағы 4 

қоғамдық маңызы бар нарық субъектілеріне қатысты 
баға белгілеу функцияларын жүзеге асырады. 

Бұл туралы өңірлік коммуникация қызметінде 
департамент басшысы Айбек Егембергенов айтты. 

– Жыл басынан бері департаментке электр энергиясының 
шекті бағаларын төмендету, тарифті және тарифтік 
сметаларды бекіту бойынша 22 өтінім түсіп, тиісті жұмыстар 
атқарылды. Сонымен қатар, осы жылдың басында 8 
субъектінің тарифі бекітілді. Газбен жабдықтау қызметінің 
қолданыстағы тарифі өзгеріссіз қалды, яғни, 2022 жылдың 1 
тамызындағы тариф 1000 текше метр үшін ҚҚС-сыз 13 043,49 
теңгені құрап отыр. Мұнан өзге, энергиямен жабдықтаушы 
ұйымдардың бағалары 2022 жылдың деңгейімен 
салыстырғанда 0,1-0,3 пайызға дейін төмендетілді. Айта 
кетейін, департаментке түскен әрбір өтінім мұқият қаралып, 
талданады, – деді Айбек Асылханұлы.

НЕМІС ДЕЛЕГАЦИЯСЫН ҚАБЫЛДАДЫ

Әлеумет

ОРНЫ БӨЛЕК ОРТАЛЫҚ

–	 Нұридин	 Егенбердіұлы,	
алды	мен	 кәсіби	 мерекелеріңіз	
құтты	болсын.	

–	 Рахмет.	
–	 Кейінгі	 уақытта	 портал	

қызметіне	 қатысты	 көпшілік	
арасында	 екіұдай	 пікір	 бар.	
«Портал	шыққалы	ауруханаға	жа
ту	 қиындап	 кетті»	 деген	 ай	ты
лады.	Шынында	солай	ма?

–	 Біздің	 аурухана	 525	 орындық	
тәуліктік	 стационарға	 арналған.	
Сонымен	қатар	30	ақылы	және	115	
күндізгі	стационар	бар.	Бүгінде	525	
орындық	 тәуліктік	 стационарда		
600-ге	жуық	науқас	ем	алып	жатыр.	
70-80	 науқас	 артық.	 	 Науқас	 артық	
болған	сайын	біздің	де	жүктемеміз	
артады,	яғни,		шығынымыз	еселене	
түседі.	 Ол	 жерге	 қосымша	 төсек-
орын	қоямыз,	қызметкерлеріміздің	
де	 жүктемесі	 артады	 деген	 сөз.	
Ал	 науқастардың	 артуы	 негізінен	
шұғыл	түрде	түсу	шілердің	көбеюіне	
байланысты	болып	отыр.	80	пайызы	
жедел	 көрсетіліммен	 жеткізілуде.	
Портал	 арқылы	 келетіндер	 ол	 –	
жоспарлы	 түрде	 жататын	 нау	қас-
тар,	 яғни,	 	 созылмалы	 ауруы	 бар	
кісілер.	 Порталға	 емхана	 салады.	
Арнайы	 программа	 арқылы	 жүзеге	
асырылады.	 Аурудың	 жағдайына	
қарай	 және	 ауруханадағы	 төсек-
орын	 айналымына	 байланысты	
жүйе	 өзі	 есептеп	 шығарады.	 Біз	
тек	 стационарға	 жатуға	 көрсетілім	
бар	 ма,	 жоқ	 па	 соны	 айтамыз.	
Қалғанының	 бәрі	 автоматты	
түрде	 есептеледі,	 шешіледі.	 Біз	
оған	 араласа	 алмаймыз.	 Ал	 ол	
есебін	 шығарамын	 дегенше	 жедел	
науқастар	келіп	қалады.	Осылайша	
күтіп	 қалатын	 жағдайлар	 болады.	
Бірақ	менде	өзімнің	квотам	бар.	Ол	
көпбалалы	 аналарға,	 ардагерлерге,	
мүгедектерге	 беріледі.	 Сол	 арқылы	
да	 жатқызылады.	 Ол	 да	 шектеулі.	
Көпшіліктің	 жату	 қиын	 деп	
ренжитіні	 осыдан	 деп	 ойлаймын.		
Тағы	бір	айта	кетерлігі,	проктология,	
урология,	 нейрохирургия,	 кар-
диология,	 кардиохирургия,	 аллер-
гология	 сынды	 бөлімшелер	
облыс	 бойынша	 бізде	 ғана	 бар.	
Сондықтан	 портал	 бойынша	 реніш	
туындап	 жатады.	 Сосын	 тағы	 бір	
нәрсе,	 негізінен	 науқас	 ауруханаға	
медициналық	 көрсеткіш	 бойынша	
жатқызылады.	Бірақ	бізде	әлі	күнге	
дейін	 «жатып	 алайыншы»	 деп	
келетіндер	 көп.	 Олай	 болмайды	
десек,	 «мені	 жатқызбай	 жатыр»	
деп	 шағымданады.	 Аурудың	 көр-
сеткішіне	 қарай	 тәуліктік	 стацио-
нардан	 басқа	 күндізгі	 бөлім-
дер	 бар,	 оның	 өзі	 аудандық	
деңгейдегі,	 облыстық	 деңгейдегі	
болып	 бөлінеді.	 Тіпті	 емхана	 дәрі-
герлерімен	 байланыса	 отырып,	
үйден	 ем	 алуға	 болатынын	 айтсақ,		
түсінбейтіндер	көп.		

–	 Қандай	 жаңалықтарыңызды		
бөлісер	едіңіз?

–	Ауруханада	 2009	жылдан	 бері	
кардиология	 орталығы	 бар.	 Оның	
құрамында	 кардиохирургия	 бөлім-
шесі	жұмыс	істейді.	Сонымен	қатар	
арит	мология,	 эндоваскулярлы	
бөлім	ше,	 кардиореанимация	 бар.	
Кардио	хирургия	 бойынша	 жүрекке	
ашық	 ота	 жасаудың	 жаңадан	
бірнеше	тәсілдері	енгізілді.	Әсіресе,	
жүректің	 жекелеген	 ақаулары	
бойынша	 ота	 түрлері	 жасалып	
жатыр.	 Мәселен,	 кардиологияның	
аритмология	 деген	 бағыты	 бар.	
Ол	 –	 жүрек	 ырғағының	 бұзылуы.	
Қазір	 көп	 адамда	 кездесетін	 сыр-
қат	 түрі.	 Соны	 емдеудің	 тың	 тә-
сілдерін	 қол	данып	 жатырмыз.	 Екі	
жылдай	 болды	 бастағанымызға.	
Арнайы	 құрылғысын	 да	 алдық.	
Нейрохирургия	 бойынша	 да	
бір	қатар	 жаңа	 заманауи	 әдіс-
тәсілдерді	 енгіздік.	 Бас	 миының	
аневризмасы,	 мальформациясы	
кезінде	 ашық	 ота	 түрінде	 жасауды	

біздің	 мамандар	 меңгеріп	 алды.	
Сондай-ақ,	 бел	 омырт	қаларының	
зақымдануында	 құрсау	лаудың	
жаңа	түрлері	енгізілді.	Грыжаға	ота	
жасауда	 кіші	 инвазивті	 тәсіл	дер	
қолданылуда.	 Урология	 бойын	ша	
да	 көптеген	 жаңалық	 бар.	 Соның	
бірі	 –	 лапароскопия	 арқылы	 қуық-
тан	 шығатын	 несепағар	 жолының	
реконструктивті	 оталары.	 Бұрын	
оны	 мамандар	 ашық	 түрде	
жасайтын,	қазір	жаңа	әдіс	бойынша	
жабық	 түрде	 жасалады.	 	 Сонымен	
бірге	 екі	 жылдай	 болды	 бүйректі	
лапароскопиялық	 әдіс	пен	 алып	
тастауды	меңгердік.	

Жалпы	 ауруханада	 инсульт-
тік,	 офталь	мохирургия,	 реабили-
тациялық	 және	 хирургиялық	
бейіндер,	 терапия	лық	 бейіндер	
орталықтары	 бар.	 Хирур	гиялық	
бейіндер	 орталығына	 хирургия,	
проктология,	 урология,	 ортопедия,	
трав	матология,	 тағы	 басқалар	
кіреді.	 Ал	 терапиялық	 бейіндерге	
неврология,	 пульмонология	 секілді	
бірнеше	бөлімшелер	қарайды.

–	Емдеу	орнының	материалдық
техникалық	базасы	қандай?

–	 Аурухананың	 құрал-жабдық-
тармен	 жабдықталуы	 	 93-94	
пайызды	құрайды.	Бірақ	жыл	өткен	
сайын	 материалдық-техникалық	
база	 тозады.	Физикалық	 тозғаннан	
бөлек,	 моральды	 тұрғыдан	 да	
ескіреді.	Медицина	күн	өткен	сайын	
жаңарып	 жатыр.	 Жылдан	 жылға	
жаңа	 емдеу-тәсілдері,	 соған	 сәйкес	
заманауи	 техникалар,	 аппараттар	
да	 жасап	 шығарылуда.	 Сондықтан	
жаңа	 құрал-жабдықтарға	 деген	
қажеттілік	 туындай	 береді.	 Қазір	
бізге	 ауыр	 техникадан	 қажеті	 –	
МРТ	 аппараты.	 Биыл	 келеді	 деген,	
күтіп	 отырмыз.	 Екі	 ангиограф,	
екі	 КТ	 аппараты	 жұмыс	 істеп	
тұр.	 Ангиограф	 арқылы	 қаншама		
коронаграфия	 жасалуда.	 Жылына	
2	 мыңға	 жуық	 коронаграфия	
жасалады.	 Пандемияның	 кезінде	
пайдасы	 көп	 болды.	 Белгіленген	
екі	 аймаққа	 қойдық	 та	 науқастың	
анализі	 дайын	 болғанша	 қыз-
метімізді	 жасай	 бердік.	 Ангио-
граф	 арқылы	 тек	 жүрек	 ауруын	
емдеп	 жатқан	 жоқпыз,	 бас	 ми	 қан	
айналысының	 патологияларын	
анық	тап,	 анықталған	 жағдайда	
эндо	васкулярлы	 тәсілмен	 ем	
жүр	гізіп	 жатырмыз.	 Сонымен	
бірге	 перифериялық	 қан	 тамыр-
лары	ның	 қан	 айналысын	 анық-
таймыз.	 Мысалы,	 аяқтың,	 қолдың	
тамырларын	 тексеріп,	 тромб	
болған	 жағдайда	 оны	 алып	 тас-
таймыз.	Жатыр	 миомалары,	 бауыр	
гемангиомасы	 кезінде	 де	 осы	
құрылғының	көмегіне	сүйенеміз.	

–	 Кадр	 мәселесіне	 тоқ	талсақ,	
ма	ман	тапшылығы	бар	ма?	Меди
цина	 қызметкерлерінің	 білік	
тілігін	 арттыруда	 қандай	 жұ
мыстар	жа	салып	жатыр?

–	 Бізде	маман	тапшылығы	де-
ген	мәселе	жоқ.	Мамандарды	тұрақ-
тандыруда	 50	 пәтерлік	 қызметтік	
үйіміз	 бар.	 Қазір	 медицина	
қызметкерлерінің	 айлығы	 кө-
терілді.	 Екі-үш	 жылдың	 ішінде	
бірқатар	 реаниматолог-анесте	зио-
логтарды	жұмысқа	алдық.	Ал	білік-
тілігін	 арттыру	 бойынша	 жұ	мыс	
жолға	қойылған.	Бес	жылда	бір	рет	
мамандардымызды	 оқытуға	 мін-
деттіміз.	 Қажеттілік	 болғанда	 оған	
қара	май	 	 жібереміз.	 Пандемияның	
кезін	де	 	 онлайн	 курстар	 өтті.	
Қанша	ма	манды	өзімізге	шақырып,	
шеберлік	 кластар	 өткіздік.	 Жыл	
басынан	бері	5	шеберлік	класы	өтті.	
Аритмология,	 кардиохирургия,	
нейрохирургия	 бо	йынша	 Астана,	
Алматы	қаласынан	ма	мандар	келіп,	
біздің	жігіттерге	 үйретті.	Өзіміздің	
елден	 бөлек	 шетелге	 барып	 оқыту	
да	 жүйелі	 түрде	 жалғасып	 келеді.	
Денсаулық	 сақтау	 басқармасының	

жоспарында	 бар.	 2019	 жылы	
Кореяның	 Сеул	 қаласындағы	
ауруханаға	 біздің	 12	 дәрігеріміз	
барып,	оқып	келді.	Биылдың	өзінде	
мамандарды	 Израильге	 5-6	 бағыт	
бойынша	 жіберу	 жоспарланған,	
дайындық	жүруде.	

–	 Өзіңіз	 айтып	 өткендей,	
емдеу,	 алдын	 алу	 мекемелерінің	
м а 		т е р и а л дық т е х н и к а лық	
базасы	 жақ	сы,	 медицина	 қыз
мет керлерінің	 білімбілігін	 же
тілдіруде	 жүйелі	 жұ	мыс	 бар,	
еңбек	ақылары	 көбеюде.	 Соған	
қара	мастан	 елімізде	 медици	на
лық	 қызметке,	 дәрігерлерге	 де	ген	
тұрғындардың	 сыны,	 арызша
ғымы	 азаяр	 емес.	 Себебі	 неде	 деп	
ойлайсыз?

–	 Оның	 әртүрлі	 себептері	 бар.	
Мысалы,	 жоғарыда	 айтқанымдай,	
біздің	 тұрғындардың	 арыздары	
«ауруханаға	 жатқызбай	 жатыр»	
дегеннен	 басталады.	 Тәуліктік	
стационарда	 жатып	 ем	 алуға	
медициналық	 көрсеткіші	 келе	 ме,	
жоқ	па	шаруасы	жоқ	«мені	жатқыз»	
деп	 келеді.	 Міне,	 түсініспеушілік	
осыдан	басталады.	Қай	жерге	барсақ	
та	 порталға	 деген	 өкпе-реніш.	
Портал	деген	әлемде	солай,	оны	біз	
өзгерте	алмаймыз.	Арыз-шағымның	
тағы	 бір	 кең	 тараған	 түрі	 бар	 ол	 –		
деонтологияға	байланысты.	Дәрігер	
мен	 науқастың	 немесе	 науқастың	
туысқанының	 арасындағы	 қарым-
қатынасы.	 Дұрыс	 сөйлеспеді,	
қолын	 сілтеп	 кетті,	 дауыс	 көтерді	
деп	 жатады.	 Бірін	 бірі	 дұрыс	
түсінбей	 қала	 ма,	 жеткілікті	 түрде	
түсіндірмей	 ме	 білмедім.	 Үшінші	
бір	себебі	–	көрсетілген	ем-домның	
сапасына	 көңіл	 толмаушылық.	
Дәрігердің	 білімі,	 білігі	 жетпей	
қалуы	 мүмкін.	 Болмаса	 қанша	
тәжірибелі,	 білікті	 маман	 болса	 да	
кейде	ойламаған	жерден	қате	кетіп	
жатады.	 Мұны	 медицинада,	 оның	
ішінде	 хирургияда	 «ятрогения»	
деп	 айтады.	 Операция	 үстінде	
жақсылық	 жасаймын	 деп	 отырып,	
абайсызда	 басқа	 жерге	 тиіп	
кетеді.	 Ол	 бізде	 ғана	 емес,	 әлемде	
кездесетін	 жағдай.	 Меніңше,	 көп	
жағдайда	 дәрігер	 мен	 науқас	
арасында	 түсіністік,	 байланыс	
керек.	Бізде	сол	жетіспейді.	Дәрігер	
науқасты	тыңдай	білсе,	жылы	сөзін	
аямаса,	 біздегі	 арыз-шағымның	 60	
пайызы	азаяр	еді	деп	ойлаймын.	

Осыдан	 отыз	 жыл	 бұрынғы	
медицинамен	қазіргіні	салыстыруға	
болмайды.	Қазіргі	біздің	медицина	
әлдеқайда	 дамып	 кетті.	 Ол	
кездегі	 жұмыс	 пен	 қазіргіні	
салыстыруға	 әсте	 келмейді.	 Қазір	
жаңа	 технологиялар,	 заманауи	
әдіс-тәсілдер	 жыл	 сайын	 енгізіліп	
жатыр.	 Мысалы,	 осыдан	 отыз	 жыл	
бұрын	Қызылордада	ашық	жүрекке	
операция	 жасау	 дегенді	 ойлап	 па	
едік?	 Жоқ.	 Ондай	 миымызға	 да	
кірмейтін.	Облыс	орталығын	былай	
қойғанда,	 ауданда	жасалып	жатыр.	
Мәселен,	Қазалыда	осындай	оталар	
жасалады.	 Салыстырмалы	 түрде	
қарасақ,	 	 отыз	 жылда	 елімізде	
медицина	 алға	 шығып	 кетті.	
Жоғары	 технологияларды	 енгізу,	
күрделі	 операциялар	 жасаудан	
отандық	 медицина	 озып	 тұр.	 Оны	
мойындауымыз	 керек.	 Арыз-
шағым	 көп	 дейміз,	 әрине,	 қоғам,	
сала	 дамыған	 сайын	 адамдардың	
талабы	 да	 өседі.	 Қазір	 Астана,	
Алматы	 қалаларындағы	 ғылыми	
орталықтарда	ағза	алмастыру,	яғни,	
жүрек,	 бауыр,	 бүйрек	 ауыстыру	
оталары	 жасалуда.	 Тек	 донор	
жеткіліксіз.	 Буын	 ауыстырудан	 да	
кенде	емеспіз.	Біздің	травматология	
бөлімінде	 жылына	 300-ге	 жуық	
буын	 ауыстыру	 операциясы	
жасалады.	 Бұрын	 солардың	 бәрі	
жүре	алмай,	ерте	мүгедек	атанатын.	
Қазір	 операциядан	 кейін	 жүру	
былай	 тұрсын,	 жүгіріп	 кетеді.	
Операциядан	 кейін	 дұрыс	 болмай	
қалу	 жағдайы	 жүзден	 бір-екеу	
шығар.	Онда	да	науқастың	ағзасына	
байланысты	 болып	 жатады.	 Қазір	
әлеуметтік	желі	деген	жақсы	болды,	
анық-қанығын	 білер-білместен	
жариялап	жібереді,	оның	ақыр	аяғы	
белгілі.	

–	 Депутат	 ретінде	 өзіңіз	
көтерген,	 ықпал	 еткен	 мәселелер	
туралы	айтып	берсеңіз...

–	 Депутат	 ретінде	 белгілі	
бір	 мәселені	 көтеріп,	 оны	 өзім	
ғана	 жүзеге	 асырдым	 деп	 айта	
алмаймын.	Олай	айтсам	ұят	болар.	
Мәселе	 бір	 адаммен	 шешілмейді	
ғой,	 басқармалар	 бар,	 ауыл,	 аудан,	
облыс	 әкімі	 бар,	 ауылдардың	
белсенді	азаматтары	болады	солар-
мен	 біргіп	 атқарылып	 жатқан	
шаруалар.	

Ауылдық	 жерлерде,	 атап	
айтқанда,	 Өзгент,	Жаңарық,	 Бірлік	
елді	 мекенінде	 жаңадан	 дәрі-
герлік	 амбулатория	 салынып,	 тұр-
ғындар	 игілігін	 көруде.	 Біршама	
ауыл	дарда	 	 клубтар	 салынып,	
күр	делі	 жөндеуден	 өткізілді.	
Спорт	 кешендері	 салынып,	 іске	
қосылды.	Жолдар	жөнделіп,	 көпір-
лер,	 мектептер	 салынуда.	 Сон-
дай	 шаруалардың	 ортасында	
себепші	 болып	 жүрміз.	 Әлгінде	
айтылғандай,	қоғам	алға	жылжыған	
сайын	 жаңашылдық	 келеді.	 Бұл	
кімді	 де	 болса	 ширатып,	 әсіресе	
атқарушы	 органдар	 мен	 халық	
арасындағы	 дәнекерлік	 міндетін	
күшейте	 түсуде.	 Сол	 жолда	
еңбек	 ету,	 елдің	 мұң-мұқтажын	
жеткізу,	әрине,	біз	үшін	үлкен	сын,	
жауапкершілік	болып	қала	береді.

–	Уақыт	бөлгеніңізге	рахмет!

Дәрігер болу, оның ішінде балалар 
хирургі болу оңай емес. Мәселен, 

жаңа туған  нәрестенің қандай да бір 
науқасы барын естіген бойда бірінші 
Жаратқаннан, одан кейін  дәрігерден 

үміт күтіп, жаутаңдайтынымыз рас. 
Себебі бауыр еті – баласының аман-
есен болуын тілемейтін ата-ана жоқ.  
Сол сәтте дәрігердің нақты диагноз 

қойып, дұрыс шешім қабылдауы сырқат 
жанның тағдырын шешіп жатады.

Көпбейінді	облыстық	бала	лар	ауру	ха-
насының	 хирургі	 Болат	 Махамбетияров		
—	 талай	 бала	ның	 сауығуына	 себепші	
болып	 жүрген	 жан.	 Ақтөбедегі	
М.Оспанов	 атындағы	 мемлекеттік	
медицина	 ака	демиясының	 түле	гі.	
Интернатураны	 академия	 база	сында	
балалар	 хирургиясы	 кафедра	сында	
өтті.	Еңбек	жолын	2009	жылы	облыстық	
медицина	орталығында	балалар	хирургі	
болып	 бастады.	 Балалар	 хирургі	 бола	
жүріп,	 жаңа	 туған	 нәрестелер	 арасында	
туабітті	 ақауы	 бар	 сәбилердің	 хи	рур-
гиялық	 патологиясына	 көңіл	 қойып,	
осындай	 ақауларды	 анық	тап,	 емдеумен	
айналыса	 бас	тайды.	 	 Санкт-Петербург	
қаласын	да	 неонатальды	 хирургия	
бойынша	 білімін	 екі	 рет	 жетілдірді.	
2018	жылы	Оңтүстік	Кореяда	«Северанс»	
клиникасында	 неона	тальды	 хирургия	
бойынша	туа	біткен	ақауларға	жасалатын	
опера	циялардың	ерекшеліктерін	игеріп,	
ота	жасау	тәсілдерін	жандандыра	түседі.	
2018	 жылдан	 бері	 облыстық	 балалар	
ауруханасының	 І	 хирургия	 бөлімінің	
меңгерушісі	қызметін	атқаруда.	

Болат	Үмбетиярұлы	әлеуметтік	желіде	
де	 белсенді.	 Қым-қуыт	 тір	шілікке	 толы	
дәрігерлік	 қызметте	 жүргендіктен,	 оған	
көп	 адамның	мойны	жар	 бермесі	 анық.	
Ал	 Болат	 өзі	 жасаған	 қиын	 оталарды,	
түнгі	 кезек	шілікте	 кездескен	 ерекше	
оқиғаларды,	 қызметте	 қол	данған	 тың	
тәсілдерді	 желіде	 жариялап,	 дәрі	герлік	
мамандықтың	 қыр-сырын,	 қиындығы	
мен	 қызығын	 көпшілікке	 жақын	
таныстыруды	 әдет	ке	 айналдырған.	
Кейінгі	 уа	қытта	 әріптестерінің	 жасаған	
күрделі	 оталары,	 аурухана	 база	сында	
өткен	шеберлік	кластары	туралы	да	жиі	
жариялап	жүр.	Хирургтің	жазбаларынан	
меди	цина	 мамандарының	 күрделі	
де	 жауапкершілікке	 толы	 қыз	метіне	
қанығып,	 олардың	 ерлі	гіне	 бас	 иесің.	
Хирургтің	 жуырда	 жариялаған	 мына	
жазбасы	 көп	шілікке	 ой	 салатын	 ерекше	
екен.	 	 Оқи	 отырып,	 дәрігер	 ма	ман-
дығына,	маман	иелеріне	деген	құрметің	
одан	сайын	арта	түсері	анық.

«Армысыздар,	Қазақ	елі!
Жалған!
Бауыржан	 Момышұлы	 атамыз	

«Қазаққа	көшпенді,	жалқау	деп	орынсыз	
тағылған	 екі	 жалған	 кінә	 бар.	 Екеуі	 де	
жалған.	 «Қазақ	 ешуақытта	 көшпенді	
болған	 емес,	 қазақ	 –	 отырықшы.	 Ол	
сығандар	 секілді	 бір	 елден	 екінші	 елге	
көшіп	 жүрген	 жоқ	 қой.	 Өз	 жерінде	

малдың	ыңғайына	қарай	жаз	жайлауына,	
қыс	 қыстауына	 қоныс	 аударғанды	
сендер	 көшпенді	 деп	 оттап	 жүрсіңдер.	
Бұл	–	тарих	кешірмейтін	қателік.	Екінші,	
қазақ	 жалқау	 болса,	 мал	 баға	 ма?	 Мал	
–	оның	өмір	 сүрудегі	 ең	негізгі	 көзі.	Ол	
ғасырлар	 бойы	 өзін	 ғана	 емес,	 көрші	
елдердің	 халқын	 да	 етпен	 қамтамасыз	
етіп	келді.	Малдың	бабын	табу,	жаздық,	
күздік	жайлауын,	 қыстауын	 таңдау,	 қай	
жерге	қалай	жаю,	жейтін	шөбін	анықтау,	
ауырған	 малды	 емдеп	 жазу,	 айсыз,	
қараңғы	 түнде	 жұлдыздарға	 қарап	
сапар	шегу,	қыран	құс,	тұлпар	баптау,	

ауа	 райын	 болжау,	 сырқатты	 емдеу,	
көкпар	тарту,	бәйге	күрес,	асық,	ақсүйек,	
тағы	басқа	ойындарды	ойлап	табу	дегенің	
–	 білген	 адамға	 жатқан	 ғылым.	 Оны	
игеру	үшін	ақыл,	тәжірибе,	өте	еңбекқор	
жандардың	толассыз	ізденісі	керек»	деп	
екеуін	де	жоққа	шығарған	екен.		

Біздің	 де	 жас	 мамандарымыз	
операция	үстінде	күлімдеп	тұрғанымен,	
бұл	 –	 жалған.	 Үш	 сағат	 туа	 біткен	 ерін,	
таңдай	жырығына	операция	жасап	және	
ақыры	 қалай	 болар	 екен	 деп	 мазалап	
тұрған	 ой	 адамды	 өз	 еркімен	 күлдіре	
алмайды.	 Күліп	 тұрған	 жүздері	 ғана,	
дәрігерлердің	 күлімдеп	 жүргендері	
көбінесе	жалған.	Күнделікті	түсіп	жатқан	
науқастар,	 жасалып	 жатқан	 күнделікті	
және	 күрделі	 оталар,	 ауыр	 жағдайлар,	
біреуінің	жағдайы	тұрақтанып	жатқанда,	
тағы	 түсетін	 науқастар	 дәрігерді	
шынайы	 күлім	дете	 алмайды.	 Екінші	
жал	ған	 –	 бұндай	 күрделі	 оталарды	 тек	
көпжылдық	 тәжірибесі	 бар	 мамандар	
жасайды	және	бізде	 емес	деген.	Қандай	
қиындықтарға	 кездессе	 де	 мойымай,	
жаңа	 тәсілдер	 енгізіп,	 ауыр	науқастарға	
күрделі	 операциялар	 жасап	 жүрген	
біздің	 жас	 мамандарымыз	 –	 бет-жақ	
хирургтары	 (ЧЛХ)	 Қонысбай	 Нұртілеу	
Нұр	лан	ұлы	 және	 Әнуәрбеков	 Махан-
бет	 Ер	дей	байұлы.	 Жас	 маман	дары-
мыз	ға	 мақсаттарына	 жетіп,	 биік	 белес-
терді	 бағындырып,	 халықтың	 алғы	сына	
бөленіп	жүруіне	тілектеспіз!»	

Болаттың	мұндай	жазбалары	өте	көп	
және	 оқыған	 адамға	 әр	 жазбасы	 тың	
ақпарат	беріп,	мазмұнды	ой	салады.	

–	 Ата-анам:	 «Адамның	 қолынан	
келмейтін	 іс	 болмайды,	 адамның	
істегенін	адам	істейді.	Тәуекел	түбі	–	жел	
қайық,	 өтесің	 де	 кетесің»	 дегенді	 жиі	
айтып	 отыратын.	 Осы	 сөздерді	 өмірлік	
ұстанымым	 ретінде	 пайдаланамын.	
Қиналған	 кезде	 әрдайым	 есіме	 түсіп,	
қайта	жігерленемін.		Жалпы	хирургиядан	
бөлек,	 неонатальды	 хирургияға	
қызығушылығым	 артып,	 жаңа	 туған	
нәрестелердің	 туабітті	 ақауларымен	
айналыса	 бастадым.	 Нәрестенің	 дене	
бітімі	қандай	нәзік	болса,	ішкі	ағзалары	да	
сондай.	Уақытынан	бұрын,	аз	салмақпен,	
ақаумен	 туса	 жағдай	 қиындай	 түседі.	
Операция	 жасаған	 науқастарымның	
ішінде	 ең	 аз	 салмақтысы	 –	 600	 грамм.	
Ең	 қиыны	 1500	 грам	 салмақтағы	 өңеш	
атрезиясымен	туған	нәрестеге	операция	
жасау	 болды.	 Осылайша	 күнделікті	
жұмыс	 барысында	 түрлі	 салмақтағы	
нәрестелерді,	 түрлі	 ақауларды	 көре	
береміз.	Бір	күнде	ақаумен	туған	бірнеше	
балаға	 ота	 жасаған	 кездер	 де	 болды.	
Операция	 жасамасақ	 қайғылы	 жағдай	
орын	 алады,	 жасасақ	 үміт	 оянады.	
Үмітіміз	ақталған	сайын	жұмысқа	деген	
ынта-жігеріміз	де	арта	түседі.	Медицина	
–	 командалық	 жұмыс.	 Аурухананы	
біртұтас	 команда	 десек,	 науқастың	
амандығы	осы	команданың	тұтастығына	
байла	нысты.	 Жалғыз	 мен	 емес,	 барлық	
әріптестерім	 жұмыс	 барысында	 осын-
дай	 қиындықтарға	 тап	 болады.	 Біздің	
жұмысымызды	 қара	пайым	 жұрт	 біле	
бермейді.	 Сол	 себепті	 әлеуметтік	 желі-
лерге	атқарған	жұмысымыз	тура	лы	жаз-
балар	 жүктеп	 отыруды	 ойладым.	 Ол	 да	
қосымша	жұмыс,	бірақ	қажет.	Сондықтан	
уақытымды	 тиімді	 пайдалануға	 ты-
рысып,	 үлгер	генімше	 әлеуметтік	 желіге	
жария	лап	отырамын,	–	дейді	дәрігер.	

«ОПЕРАЦИЯ – ҚАНДАУЫР 
ЖҮЗІНДЕГІ АРПАЛЫС

ЕРТЕҢ – МЕДИЦИНА ҚЫЗМЕТКЕРІ КҮНІ

Облыс орталығындағы жоғары мамандандырылған көмек 
көрсететін бірден-бір медициналық ұйым – көпбейінді облыстық 

аурухана. Медицина қызметкері мерекесі қарсаңында аурухананың 
бас дәрігері, облыстық мәслихат депутаты Нұридин Әмитовпен 

сұхбаттасудың сәті түскен еді. 

Айнұр	 Жұмабекқызы	 –	 Қармақшы	 аудандық	 емханасының	 	 аймақтық	
дәрігері.	 Жас	 маман	 Қарағанды	 мемлекеттік	 медицина	 университетінің	
түлегі.

Университетті	 үздік	 бітіріп,	 «Жалпы	 тәжірибелі	 дәрігер»	 мамандығын	
алып	 шыққан,	 резидентураны	 «Жұқпалы	 аурулар»	 мамандығы	 бойынша	
былтыр	аяқтаған.

Бүгінде	өзіне	бекітілген	аймақтағы	халықтың	денсаулығын	қадаға	лайды.	
Емі	шипалы	жас	маманға	әріптестері	де,		емделушілер	де	дән	риза.

Бетті дайындаған Айнұр БАТТАЛОВА, «Сыр бойы»

Sb Айсәуле ҚАРАПАЕВА,
«Сыр бойы»

Мадияр ТӨЛЕУ,
«Сыр бойы»

Әділжан ҮМБЕТ,
«Сыр бойы»

Дүйсенбек АЯШҰЛЫ,
«Сыр бойы»

ЕРТЕҢ – ӘКЕЛЕР КҮНІ

АУЫЛДАН ШЫҚҚАН 
АЗИЯ ЧЕМПИОНЫ

Қазақ халқы отбасы құндылығын жоғары 
бағалайды. Қашанда отбасында атаның, 

әкенің орны бөлек. Ал әрбір азамат шыр етіп 
жарық дүниеге келген перзентінен үлкен үміт 

күтеді. Перзентінің биіктен көрінгенін қалайды. 
Сол мақсатта баласына барлық қамқорлығын 

көрсетеді.

БАЛА КӨРГЕНІН 
ҚАЙТАЛАЙДЫ

Бүгінгі қоғамда көпбалалы аналардың рөлі артпаса, 
кеміген жоқ. Оларға мемлекет тарапынан қолдау да 

жетерлік. Әкені асқар тауға, алып бәйтерекке, мықты 
қорғанға теңейміз. Балаларды өсіру, өмірге дұрыс бағыт 

беру  әрине, оның иығына жүктеледі. 

Қала тұрғыны 37 жастағы Нұрлан Борамбаев – алты 
баланың әкесі. Келіншегі Айсұлу Талғатқызының 
жетінші бөпесіне аяғы ауыр. «Бұйыртса жақында тағы 
кішкентайлы боламыз» деген азаматтың жүзінен 
қуаныштың лебін байқадық. 

Әкесі Кәрімханның жалғыз тұяғы, ізін жалғар ұрпағы 
болғандықтан, анасы «көпбалалы болыңдар» деп 
әрдайым батасын беріп келеді. Кішкентайынан әкесінің 
жанында жүріп, еңбекке ерте араласқан Нұрлан қандай 
іске болсын бейім. Сантехникалық жұмыстар мен есік 
алдындағы шаруаны өзі атқара береді. «Көкшетау-
Қызылорда» жүрдек поезында жолсерік болып 
жұмыс істейтін ол демалған уақытында отбасылық 
кәсіпті жүргізеді. Осыдан 3 жыл бұрын «Әлихан» 
атты түшпара шығарып, оны дүкендерге өткізу ісін 
қолға алған. Келіншегі Айсұлу түшпараның қамырын 
илеп, жайып берсе, балалары жабылып, оны әдемілеп 
түйіп шығады. Ал отағасына дайын өнімді дүкендерге 
уақытылы жеткізу міндеттелген.  Ауызбіршілікпен 
кіріскен кәсіптері берекелі болып, қазіргі кезде тұрақты 
тұтынушылары қалыптасқан бірнеше дүкенде өнімдері 
сатылуда.  

Дүниеге әкелген үш ұлы мен үш қызы жасыл құрақтай 
жайқалып өсіп келеді. Балаларының алды Азамат 
15-те болса, кенжесі Әлихан 3 жастағы бүлдіршін. 
Қыздары Кәусар, Қымбат, Қасиет – әжесі мен анасының 
көмекшілері.  Рамазан мен Әлихан өзінің ізінде жүріп 
қазірден үй тіршілігіне араласады. 

– Өзім әкемнің жалғыз ұлы болдым. Менен 
кейін бір қарындасым бар. Ол тұрмыста. Маған бір 
түйір бала деп қарамады. Керісінше, бала кезімде 
әкемнің жанынан қалмай, қолғанаты болдым. Ауыр жүк 
көлігімен алыс жолға шығатын. Бір жері бұзылып қалса, 
керек құрал-жабдығын алып беріп, қасында жүріп, 
көлік жөндеуді үйреніп алдым. Өкінішке қарай, ол кісі 
48 жасында өмірден ерте кетті. Алайда мені еркелете 
жүріп, еңбекке баулыды. Өмірдің қандай сәттерінде де 
мойымауды үйретті. Қиындыққа төзе біліп, отбасындағы 
жауапкершілікті мойымай көтеруді құлағыма сіңірді. 
Қазір өзім де алты баланың әкесі атандым. «Баланы 
тәрбиелеме, өзіңді тәрбиеле» деп жатады ғой. Айтқан 
сөзің бөлек, ісің басқа болмау керек. Өйткені, бала 
көргенін қайталайды. Әкем қайтқан соң, отбасының 
барлық ісі өзіме жүктеліп, ерте есейдім. Анамның өмірі 
мен бала-шағамның болашағына жауаптымын, – дейді 
ол.

«Әке көрген оқ жонар» демекші, біздің кейіпкеріміз 
әкесінің берген тағылымды тәрбиесін балаларына 
үйретіп, оларды өмірге бейімдеп, еңбекке баулып 
келеді. «Бір әкенің тәрбиесін жүз мектеп бере алмайды» 
деп бекерге айтпаса керек. Ұрпақтар сабақтастығы, 
үлгі-өнеге осылай атадан балаға жалғасатыны заңдылық 
секілді. 

СИҚЫРЛЫ ҮННІҢ 
СЫРСАНДЫҒЫ 
СЕКІЛДІ
Сәбит Ұлықпанұлының есімі бүгінде Сыр еліне ғана 

емес, барша қазаққа танылған.
Қызылорда қаласы әкімінің «Мереке» вокалды 

аспаптар ансамблінің жетекшісі Сәбит Ұлықпанұлы 
музыка саласында үлкен жетістіктерге жетті. Оның 
әндерін Жұбаныш Жексенұлы, Ақбота Керімбекова, Жеңіс 
Ысқақова, Бақыт Шадаева, Нұрболат Абдуллин, Қыдырәлі 
мен Қарақат секілді танымал әншілер асқақтата шырқап 
жүр.

Сәбиттің Ф.Оңғарсынованың сөзіне жазылған «Жүрек 
жылуы», Т.Айбергеновтің сөзіне жазылған «Мені ізде»  
деп аталатын әндері республикалық байқауларда бас 
жүлде алған. «Мереке» ансамблі «Тұран» республикалық 
конкурсының гран-при иегері. Пандемия кезінде АҚШ-
та және Англияда өткен «Super world talent» конкурсына 
онлайн қатысып, шетелдіктердің бас жүлдесін жеңіп 
алған.

Ал, тамаша композитор, талай таланттың тұсауын 
кескен танымал музыкант Сәбит қандай әке? Ол өзі 
отбасындағы бесінінші ұл. Шағанкүл екеуі бас қосып, 
өмірге екі ұл, екі қыз алып келді. Үлкені Данадан кейін 
дүниеге келген Ғалымжанның бесігін тербетіп отырған 
әжесі Гүлжан сәбидің уілінен оның болашақ елге 
танылатын әнші болатынын болжапты. Бұл бекер емес еді, 
Сәбит Ғалымжанды кішкентайынан қасынан тастамады. 
Мектепте оқып жүргенде әртүрлі ән байқауларына 
қатыстырды, барған жерінен бірінші орын алып келетін. 
Содан әкесі баласын өнерге шыңдап баулуға кірісті.

Ғалымжан тоғызыншы сыныптан соң өзінің саксафон 
аспабын ұнататынын айтты. Оның жанын саксофонның 
сиқырлы үні баураған еді. Сөйтіп, Қазанғап атындағы 
Қызылорда музыка колледжіне түсіп, ұстазы Асанәліден 
осы бір жергілікті музыканттар сирек қолға алатын 
аспапты тез үйреніп шықты. Мұнан соң Астанадағы 
«Шабыт» университетінде оқыды. 

Әртүрлі конкурстарға қатысып, бас бәйге иеленіп, 
қазақ ән өнерінің көгінде тағы бір жұлдыздың жағылғанын 
паш етті.

Бүгінде жас музыкант Ғалымжан Ұлықпанның аты 
әжесі болжағандай, күллі елімізге танылды. 

«Әкеге қарап ұл өсер» деп қазақ тегін айтқан ба? 
Өнер деген қасиеттің қадіріне жете білген жас талант 
Ғалымжанның мұнша жетістіктерге жетуінің басты сыры 
– әрине, әкесінің тәлімі.

Әкелер мерекесінің негізгі мақсаты да осындай 
отағаларының өнегесін өз отбасы аясында қалдырмай 
өмірге ендіріп, ұрпаққа тағылым ету болмақ.

Жалпы, Ұлықпан әулеті сиқырлы үннің сырсандығы 
секілді. Бұл үйге енсеңіз ата-ана бала-шағасымен бірге ән 
салып отырады. Наны да, әні де дастарханнан табылған 
берекелі отбасының басы – Сәбит. Ол үйінде қандай болса, 
қоғам ішінде де сондай. Көңілді, тәлімді, айналасына 
шуақ шашып жүреді. Мұндай әкелерді дәріптеу садақадан 
да, сыйлықтан да абзалырақ деп ойлаймын.

Біз белгілі тұлғалар туралы айтқанда, «сондай-ақ 
ол үлгілі әке» деген сөзді қосып отырамыз. Кейде бұл 

жәй жазылуға тиіс дәстүрлі қосымша сияқты болып 
көрінер, алайда, азаматтың ең үлкен парызы – әке 
болып, перзент тәрбиелеу. Осы маңызды қадамда 

сүрінген адамның басқа жетістігі де жасанды болмақ.

Үлкенді құрметтеу, әкені қадір тұту, ананы сыйлау, отбасылық дәстүр 
– болмысымызға сіңген құндылық. Алайда кейінгі уақытта жастар осы 

құндылықтардан жырақтап қалғандай көрінетіні тағы рас. Бүгінде мектептер 
оқушыларына біліммен қатар тәрбие беруді де мақсат еткен. Осылайша 

өскелең ұрпақтың келешегі үшін игі қадам жасауда.

БАЛАНЫҢ БАҒБАНЫ, 
АНАНЫҢ ҚОРҒАНЫ

Қазақстандық жан күйер лер 
боксшы Гүл сая Ержанды жақсы 
таниды. Қазалы то пы ра ғында дү-
ниеге келген қайсар қыз қазірдің 
өзін де шаршы алаңда ше бер лігін 
танытып жүр. Былтыр құрлықтық 
додада жеңімпаз атанды. Ал 
Сербияда өткен халықаралық тур-
нирде күміс медаль алды.

Қазалының Сарыбұлақ ауылында 
туған Гүлсаяны спортқа баулыған 
атасы. 

– Ауылда жүргенде немеремнің 
спортқа бейім екенін байқадым. 
Қол күресінен қарсылас шақ 
келтірмейтін. Жанашыр інілерімнің 
бірі Гүлсаяны аудан орталығындағы 
спорт мектебіне беруге кеңес 
айтты. Сол мақсатта Әйтеке би 
кентіне көшіп келдік. Мектепте 
оқи жүріп бокс үйірмесіне қатысты. 
Алғашқыда оны күреске береміз 
бе деген ойда болған едім. Алайда 
немеремнің қалауы болды. Білікті 
бапкер Бақытбек Құлбаев шәкіртін 
шыңдады. Талай жарысқа алып бар-
ды. Гүлсая барлығында өзін жақсы 
қырынан таныта білді. Еліміздің 
білікті мамандары оның жігерін, 
еңбекқорлығын, жауап кершілігін 
жоғары бағалады. Ұлттық құрама 
сапына қабылдану екінің біріне 
бұйырмайды. Алдағы күнге үміт 
зор, – дейді атасы Ержан Исмаилов. 

Қарапайым отбасында дүниеге 
келген боксшы қыздың әкесі – 
Ғалымжан жеке қожалық иесі. 
Жылқы шаруашылығымен айна-
лысады. Анасы – Құралай бала 

тәрбиесіне көңіл бөліп, отбасы 
шырайын кіргізіп отыр.

– Қашанда отбасында әкенің 
орны бөлек. Менің үш балам 
бар. Жастайынан оларға жақсы 
тәрбие беруге тырыстым. Еңбекке 
баулыдым. Әрбір перзентінің 
жақсы азамат болып өсуін 
қадағалау ер кісінің міндеті 

деп санаймын. Құдайға шүкір, 
балаларым ешқашан мені жерге 
қаратқан емес. Қазір немерелерге 
қарап, шаңырақ шуағына бөленіп 
жүрген жайымыз бар. Солардың бірі 
Гүлсая алға қойған мақсатына жету 
жолында үнемі ізденісте жүреді. 
Рас, бокс – қыз баласы үшін оңай 
емес. Алғашқыда оның жекпе-жегін 
қарауға шыдай алмайтын едік. 
Бірте-бірте бойымыз үйренді. Қазір 
ол тек біздің қызымыз ғана емес, 
елдің мақтанышына айналды. Алда 
көптеген жарыстар бар. Олимпиада 
жақындап келеді. Әркез тілекшімін 
ғой, – дейді Ержан аға ағынан 
жарылып. 

Қазір Гүлсая Көкшетау қаласында 
оқу-жаттығу жиынын өткізіп жүр. 
Негізгі мақсаттың бірі – Олимпиада 
жолдамасына қол жеткізу. Алдағы 
жылы Франция астанасы – Париж 
қаласында өтетін беделді бәсекеде 
еліміздің Әнұранын шырқатып, көк 
туын желбіретсем деген ойда. 

– Қашанда елдің үмітін ақтауға 
тырысамын. Әрине, барлық уақытта 
ойлағаның жүзеге аса бермейді. 
Десе де, маған сенім артқан елім нің, 
жерлестерімнің және отбасым ның 
қолдауы әрдайым қанат тандырады. 
Жақында ғана Әкелер күнін атап 
өту белгіленгенін біл дім. Бұл – өте 
жақсы бастама. Әкені қадірлеу, оның 
беделін отба  сын дағы, қоғамдағы 
жалпы ел болу дағы орнын бағалай 
білу керек. Сон дықтан мен үшін де 
атам мен әкем нің орны ерекше, – 
дейді Гүлсая.

Әкелер күнінің қарсаңында 
жасөспірімдерге отбасы құндылық-
тарын дәріптеуді көздеген Абылай 
хан атындағы №140 қазақ орта 
мектебі айтулы шаралардың бірін 
өткізді. Жоғары сынып оқушылары 
мен олардың әкелерінің басын 
қосып, еркін форматта пікір 
алмасып, отбасындағы сыйластық 
негіздері жайында сөз болды. Облыс 
әкімі жанындағы әйелдер істері және 
отбасылық-демографиялық саясат 
жөніндегі комиссия мен аталған 
мектеп ұжымы ұйымдастырған 
шараға белгілі тұлғалар да ар-
найы келіп, ойын ортаға салды. 
Олар дың қатарында облыстық 
мәслихат депутаты, «Әкелер одағы» 
республикалық қоғамдық бір-
лес тігі облыстық филиалының 
басшысы Ержан Ескендір, облыстық 
қоғамдық даму басқармасының 
басшысы Алмасбек Есмаханов пен 
облыс әкімі жанындағы әйелдер 
істері отбасылық-демографиялық 
саясат жөніндегі комиссия хатшысы 
Қаламқас Кәрімова бар.

Екі сағатқа созылған басқосуда 
қатысушылар қоғамдағы әкенің 
абыройы мен міндеті жөнінде 
маңызды мәселелерді сөз етті. Өз 
кезегінде оқушылардың да пікірін 
тыңдап, сауалдарына жауап берді. 

Абылай хан атындағы №140 қазақ 
орта мектептің директоры Айгүл 
Мұсабаеваның айтуынша, білім 
ордасы отбасы құндылықтарын 
сақтауға ықпалдасып келеді. 

– Таяуда Әкелер күні атты 
арнаулы дата бекітілгені мәлім. 
Бұл – біздің облыс әкімі жанындағы 
әйелдер істері және отбасылық-
демографиялық саясат жөніндегі 
комиссиямен бірлескен шарамыз. 
Жалпы, білім беру саласы ғылым, 
білім және тәрбие секілді 3 бағыттан 
тұрса, білім ордамызда соның бәрі 
қамтылған. Соның бірі – «Отбасы 
– мектеп» аясында 3 жоба бар. 
Бүгінгі шараға осы үш жобаның 
жетек шілері – әкелер қатысты. Әр-
қайсысы өзінің атқарып жатқан 
жұмыс тарымен таныстырып, қа-
тысу  шылармен еркін форматта 
пікір алмасты. Әкелер күні бекітіліп, 
осындай кеңестердің құрылуы – өте 
құптарлық жағдай, – деді ол.

Әке қорған ғана емес, керек 
жерінде мейірімді, биіктікті һәм 
әділетті нұсқайтын тәлімгер болса 
игі. Сол арқылы бүтін қоғамның 
тұрақтылығын сақтай аламыз. 
Биылдан бастап күнтізбеден орын 
алған датаның астарында отбасы 
құндылығы жатқанын аңғару қиын 
емес.

Таным

ЖОЛ БАСЫ

Мамыр айының 
екін ші онкүндігінде 
Қы зыл орда қалалық ар
да герлердің пленум мү
шесі, қалалық ардагерлер 
кеңесінің бұрынғы төрағасы 
Жақай Бодықбаевтың ұйым
дастыруымен 70ке жуық Сыр 
бойы ардагерлері Көкшетау жеріне 
барып, 10 күн демалып қайтты. Оның 
құрамында әр саланың зейнеткерлері, 
еңбек ардагерлері болды. Бұл бас
таманы қолдаған азаматтар демалуға 
баратын күнді білісімен, алдын ала жол 
билеттерін қамдады. 

Көкше жеріне жолға шыққандарға 
облыстық ардагерлер кеңесінің төраға 
орынбасары Өмірбек Шәменов ақжол 
тіледі. 

Жолүсті әңгіменің бәрі Көкшетау 
жайында болды. Әркім өз білгенін 
айтуда. Жасыратыны жоқ, кітаптан 
оқығаным болмаса, өмірі көрмеген  
жерім. Сәкеннің өлеңдерін оқыған 
сайын Көкшені бір көруді іштей 
армандап жүретінмін. Сол 
армантілегім орындалғандай. 
Жолдың ұзақтығы да онша 
сезілмейтін секілді. Көкше, 
оның табиғаты жайлы 
сан түрлі ой кешіп 
жатып ұйықтап 
кетіппін. 

 АРМЫСЫҢ, 
ӘУЛИЕАТА! 

АЛДЫМЫЗДА – 
КЕНДІ АЙМАҚ

Таң сыз бере жасыл желекті 
шырайлы Шымкентке жетіп, 
Әулиеатаға қарай бет түзедік. 
Ерте оянған жұрт вагон 
терезелерінен сыртқа ентелей 
қарап қояды. Тау бөктері 
көкпеңбек. Қаратау мен Алатау 
сілемдерінің биік бастарында 
ақ қар жатыр. Көгал қуған төрт 
түлік басын жерден алмай 
құныға жайылуда. Әсіресе уақ 
мал шашылған тастар секілді 
тау бөктеріне өріп барады. 
Кәусар бұлақ, саф ауа, шағын 
көлдер, ақбұлақтар жанар 
тоқтатқан сайын өзіне ғашық 
етіп, табиғаттың ғаламат күші 
мен жасыл желекті бояуы өзіне 
бұрынғыдан да ынтықтыра 
түскендей. Әсем табиғаты 
ерекшелігімен дараланып, өзі
не назар аудартты. «Әулие ата 
жері, армысың!» деп қа сиетті 
жерге тағзым еттім. Тараздағы 
биік айырық жолда тұрған 
Жамбыл мүсіні бізді құшақ жая 
қарсы алып, қара алтынның 
мекені Қарағандыға қарай 
шығарып салып тұр ғандай. 
Жүрдек пойыз сол түстікті бетке 
алып, тарстұрс етіп аңқылдай 
тартып келеді. 

Түс қайта Мойынқұм ауданы 
шекарасынан аса Балқаш көліне 
де жеттік. Мойынқұмның 
шөлейтті жазығының етегін 
ала Балқаш көлі бізбен ілесе 
еріп келе жатқандай. Бес 
сағаттай теміржол жиегінде 
біресе ентелей көрінеді, 
енді бірде алыстан буалдыр 
тарта көгілдірленіп жалжал 
толқындар аунап түсіп жатыр. 
Балқаш көлінің кере меттігі 
сонда оның бір бөлігінің суы 
ащы болса, екін ші бөлігінің суы 
тұщы. Бұл да Алланың құдіреті 
дей міз бе, әлде табиғаттың 
кере меті дейміз бе, Балқаш 
суында осындай ерекшілік бар. 
Көл бетінде шаңқылдап ұшқан 
ақ шағалалар биіктеп барып, 
суға қарай зымырай құлай 
жақындап балықтарды іліп 
түскендей. Мойынқұм шөлейтті 
жазығындағы түйетабан шөп
тердің жапырақтарының көбісі 
сарғайып кетіпті. Жол жиегіне 
сары орамал жайып кептіріп 
қойғандай көрінді бізге.

Кешіміз Балқаш көлі жие
гіндегі Сарышағаннан өте 
басталды. Ертеңгілік таңымыз 
Қарағанды қаласына жеткенде 
себезденді. Таң атса болды 
тіршілік атаулы оянып, күннің 
де көкке тез көтерілетіні 
белгілі. 

Облыс болып құрылғанына 
90 жылдан асқан аймақтың 
орталығы Қарағанды қаласында 
биік мұнаралы мұржалардан 
түтін будақтай шығып жатыр. 
Сарыарқаның жарты бөлігінен 
орын тепкен өңір ірі өндірістік 
орталық екенін бұрыннан да 
білеміз. Көмір өндірісі, машина 
жасау, металлургия, түрлітүсті 
металл өңдеу, тамақ өнімдерін 
өндіру, тұрмыс қажетін өтеу, 
көлік және байланыс салалары 
жақсы дамыған. Келер жылы 
Қарағанды қаласы 90 жыл
дығын тойламақ. «Атыңнан 
айна лайын, Қарқаралы» деп 
Мәди әнге қосқан жердің 
бүгіні баянды екені қаланың 
тыныстіршілігінен байқалып 
тұр. Баспасөз беттерінен 
оқып білгеніміздей, бүгінде 
аймақтың өнімдері әлемнің 
70 еліне экспортталады екен. 
Тарихы тереңнен бастау алатын 
өлкеден шығып, салқар төсі 
салқамданып жатқан Сарыарқа 
жазығына қарай біз мінген 
пойыз ышқына алға тартты. 

АРУ ҚАЛА – 
АСТАНА

Межелі жерге жақындаған 
сайын пойыз да ел ордасы 
– Астанаға жетуге асыға 
түскендей. Ішіне демін терең 

тарта жиіжиі гудок беріп, 
дауысын соза айқайлап 

қояды. Арқа жерінде 
көк  темгі тіршілік қы

за түскендей. Күн 
ар қан бойы кө   те

ріл генде қы ратты 
дала тө  сінде жер 

жыр  тылып, би
дай дәні себі
ліп жатқанын 

байқадық. Сайсалалы дала 
төсінде ырыс пен мол шы
лықтың негізі қаланып жат
қанына қарап, көңіліміз 
сергіп сала берді. Жапжасыл 
шексіз Сарыарқа төсіне дән 
сеуіп бара жатқан тракторлар 
көктемнің қарбалас шағы мен 
астықты аймақтың тынысынан 
хабардар еткендей көз ұшында 
бұлдырап, қыр астына сіңіп 
барады. Арқа табиғаты мен 
көктемгі қымқуыт тіршілікті 
әңгімелеп отырғанымызда, 
жүрдек пойыз Астанаға келіп 
өкпесін басып алды. Содан 
Көкшетауға қарай ақырындап 
жылжи түсті. Көкпен таласқан 
көпқабатты зәулім үйлер қол 
бұлғап шығарып салғандай 
болды. Астана қаласындағы 
көптеген құрылыс алаңдарында 
мойыны көк тіреген алып 
крандар тынбай жұмыс жасап 
жатқанын сырттай байқадық. 
Елордада құрылыс қарқынды 
екен ғой деген ой келді кеуде 
сарайына. Астанада аптығын 
басқан пойыз кербез Көкше 
жаққа қарай жолға түсті...

ТАБИҒАТЫМЕН 
ТАМСАНДЫРҒАН 

СҰЛУ КӨКШЕ
Щучинск ауданы шетіне 

енгеннен қарағайлықайыңды 
ну орман басталды. Бірбірі
мен иін тіресе, көкке таласа 
өскен, сұлу да биік қара
ғайлықайыңды орман көркі 
көздің жауын алады. Оған 
ынтыға қараудан жұрт әсте 
жалықпайтындай. Вагон ішін
дегі сапарластарым көркем 
табиғатқа таңдана қарап, 
тамсанып келеді. «Не деген 
көркем жер мынау?! Мынадай 
табиғаты сұлу жеріміз бар, 
біз бай ел екенбіз ғой» деп 
дабырласып қоямыз бір
бірімізге. Сырдың бойынан 
шығып, Шымкентке жеткеннен 
басында қар жатқан сеңгір 
таулар мен мөлдіреп аққан 
бұлақтарды, егіні жайқалған 
жасыл дала мен ақжал толқыны 
ойнаған Балқашты, Мойынқұм 
секілді аптапты шөлейті мен 
құм суырған даланы ба сып 
өтіп, керім Көкше жеріне де 
табанымыз тидіау. Арда гер
лердің қуанышында шек жоқ.

Курортты аймақ саналатын 
Щучинск ауданының орталығы 
Щучинск қаласына жеткенде, 
жанымызда отырған бір топ 
шиелілік азамат «Бурабайға» 
бара жатырмыз» деп, жолай 
түсіп қалды. 

Ардагерлер жұбымыз жа
зыл  май Көкшетау қала сына 
қарай жол тарттық. Астана 
уақыты бойынша түскі 2 ша
масында қалаға маң дай тіредік. 
Ақмола облы сының орталығы – 
Көкшетау қаласының темір жол 
вокза лының айналасы мұн

таздай таптаза екен. Көшелері 
жасыл желекке малынып тұр. 
Вокзал жанындағы 10 қабатты 
үйдің үстінде «Арқаның кер
без сұлу Көкшетауы» деген 
жазу тұрғанын көрдік. Сол 
жақтағы автобекеттің үстінде 
«Көкшетауға қош келдіңіз!» 
деген жылы лебізді оқып, 
жанымыз шуаққа бөленгендей.

Ардагерлерді Зеренді ау
данындағы «Тұмар» демалу
сауықтыру орталы ғы ның бас
тығы Базарбек Бауыржан 
Қонысбекұлы өзі күтіп алды. 
Өте парасатты, пайым ды, зе
рек, не сөйлесе де ойланып, 
ақыл мен айта тын, білімді жігіт 
екенін аңғар дық. Бізді өзінің 

тіл табыс тығыштығымен баурап 
алды. Көкшетау қаласы мен 
Зеренді арасы 42 шақырымдай 
екен. Келісімен бөлмелерімізге 
тез орналасып алдық. Жуынып
шайынып болысымен, арнайы 
әзірленген асханадағы түскі 
асқа шақырды. Сол жерде орта
лықтың жұмысын әрі ас ішу 
уақыттары мен ереже лерін 
түсіндіріп, жақсы демалуы
мызға сәттілік тіледі орталық 
директоры. 

Ертеңіне Зеренді жеріне 
Сыр бойы ардагерлерінің дем
алуға келгенін естіген Ақмола 
облыстық ардагерлер кеңесінің 
жауапты хатшысы Майра 
Сәкен қызы келіп, ар найы 
дастархан жайып, дәм тат 
қызып, сыйқұрметін көр сетті. 
Майра Сәкенқызы «екі облыс 
арасында осындай қа рым
қатынас жасап тұрайық, сіз дер 
де енді жиі келіп тұ рыңыз дар» 
деген тілегін жет кізді. Жақай 
Бодықбаев Майра Сәкен қызына 
арнайы көңіл бөліп келгеніне 
алғысын біл діріп, Ақмола 
облыстық арда герлер кеңесіне 
рахметін айтты. 

Демалысымыздың екінші 
күнінде сауықтыру орта
лығы ның басшысы Бауыржан 
Қонысбекұлының тікелей 
ұйымдастыруымен «Бурабай» 
курорты аймағына жол тарттық. 
Зерендіден 120 шақырымдай 
қашықтағы «Бурабай» курорты 
аймағынан бұрын Зеренді 
шетіндегі «Тұзды көлге» соғып, 
табиғатын тамашаладық. Суы 
тұзды екен. Түрлі жараларға 
ем екенін жолбасшы Бауыржан 
ініміз айтып түсіндірді. Көл 
жағасы тола қайың. Бетінде 
аққулар жұптарымен жүзіп 
жүр. Үйректер барқылдап қоя
ды. Бауыржан ініміз жолай 
Көк шетау тауының етегінде 
орын тепкен «Ботай–Бурабай» 
музейін көруге ұсыныс жаса
ды. Ботай мәдениетіне қызық
қан бір мен емес, барлық 
арда герлер келісе кетті. Оның 
энеолит, яғни мыстас дәуі ріне 
жататынын тарихтан оқып 
білгенімізбен, музейді көз
бен көрмегеніміз шындық. 
Сырт қы көрінісі баяғы өзіміз 
көз бен көрген қазақтың шо
ша ласы секілді екен. Иә, дәл 
сол біз көрген шошаланың өзі. 
Ерекшілігі сол шошала сыр
тына жылқының бас сүйегін 
айналдыра қойған. Бізді Ақ
мола облыстық музей інің ғы
лы ми қызметкері Ержанов Ра
у ан Мырзабекұлы қарсы алды. 

«БОТАЙ–БУРАБАЙ» 
МУЗЕЙІ

Жалпы музейдің сыртынан 
қарағанда, жер бетінен бір 
метрдей биік тұр. Ал ішіне 
енгенде оның ішкі дуалының 
биіктігі екі жарым метрдей 

биік екен. Қабырғаларды 
жер  гілікті гранит тастардың 
ара сына жылқының қылын 
қосып өрген. Іш жақ беті сы
ланған. Қазақтың қараша 
үйінің пошымында салынған 
шошала іспетті тұрғынжайдың 
үстіңгі қабырғасы бірнеше 
қырлы етіп, бөрене ағаштан 
тұрғызылған. Ішінің биіктігі 
56 метрдей болып қалады. 
Сырт жақтағы есік арқылы 
алдымен ауызғы бөлмеге 
кіресіз. Алғаш кірген ауызғы 
бөлме ортасында мосы сияқты 
іші терең шөген қазан тұр. 
Ол ошақтың үстіне қойылған. 
Енді сол ауызғы бөлме арқылы 
орталық бөлмеге өтесіз. Сол 

орталық бөлмеге қараған алты 
жаққа бағытталған үсті жабық 
жол арқылы басқа бөлмелерге 
бара аласыз. Жабық жолдың 
ұзындығы 6070 метрдей.

Ең төргісі – тайпа бас
шысының қабылдау бөлмесі. 
Ол бөлмеде тайпа басшысы 
тақ үстіндегі орындықта оң 
қолына ұшы тастан жасалған 
үшкір найза ұстап отыр. Одан 
бөлек шаманның бөлмесі, 
ұстахана, қымыз дайындайтын, 
жұмысшылардың сәкі құрған 
жатын бөлмесі, асхана бар. 

Барлығының үсті ашық. Сол 
арқылы ортаға от жаққанда 
түтін сыртқа шығатын болған. 
Әр бөлменің ортасына жоғарыға 
шығып, жанжақты көріп 
тұруға арналған кәдімгі қолдан 
жасалған саты қойылған. Саты 
арқылы жоғарыға шығып, 
ай наланы бақылауда ұстап 
отырған. Демек, тұрғынжай
дың үстінің ашықтығы түтін 
шығуын қамтамасыз етсе, 
екінші жағынан айналаны 
барлап тұру қызметтерін 
атқаратынын түсіндік.

Музейдің ғылыми қызмет
кері Рауан Мырзабекұлы:

– Сонау 70жылдары Сол
түстік Қазақстан облысы Айыр
тау ауданы Қазан ауылдық 
округіне қарасты Никольск елді 
мекенінен оңтүстік шығысқа 
қарай, осы қонысқа жақын 
жерде ағып жатқан «Иман
Борлық» өзенінің жағасында 
ойнап жүрген балалар сүйектен, 
тастан және балшықтан жасал
ған бұйымдарды тауып алады. 

Оны сол кезеңдегі мектеп 
директоры, тарих пәнінің 
мұғалімі Есләмбек Зәкәрияұлы 
Көкшетау қаласындағы тарихи
өлкетану музейіне әкеліп 
тапсырады. Арада біраз жыл 
өткен соң осы жәдігерлерді 
көрген Қызылжар педагогика 
институтының жас ғалымы 
Виктор Зайберт дереу ат 
басын Ботайға бұрып, арнайы 
экспедиция ұйымдастырады. 
Сөйтіп Ботай мәдениеті қазақ 
даласында бізге дейін 6 мың 
жыл бұрын жылқыны қолға 
үйреткені жөнінде ең алғашқы 
археологиялық дәлел тауып, 
дүниежүзілік археология тари
хына жаңа бетбұрыс әкелді. 

Сондайақ ағылшын зерт
теушісі Кимберлей Броун 
«Лос Анжелес Таймс» газетіне 
сілтеме жасай отырып, «Horse» 
атты журналға жазған еңбегінде 
жылқы түлігі еуропалықтар 
ойлағаннан көп уақыт бұрын 
Азияда қолға үйретілгенін 
меңзеген. Ал К.Броунның 
пікірі «Ботай» қонысы маңына 
жүр гізілген қазба жұмыстары 
барысында дәлелін тапты. 
Аталған археологиялық жаңа
лықтың құндылығы жай лы 
еуропалық «National Geographic 
News» атты ғылыми басылым: 
«Қазіргі күні Қазақ стан деп 
аталатын елдің жерін мекен
деген далалық өлке тұр ғындары 
алғашқы бо лып жылқыға 
мініп, оның сүтін ішкен...» 
деген байлам жаса ды,– деді өз 
сөзінде музей қызметкері. 

Сондайақ «Ботай» қонысы 
маңына археологиялық қазба 
жұмыстарын жүргізген ұлыбри
таниялық жетекші ғалым, 
Эксетер университетінің қыз
мет кері Алан Оутрам: «Біз
дер тапқан жаңалықтан түй
геніміз, байырғы адамдар біз 
ойлағаннан да өнертапқыш 
екенін көріп отырмыз» деген 
екен. «Ботай» музейінің ішінен 
сол кезеңдегі өмір сүрген төрт 
бұрышты шыныға сақталған 
адамның басын көрдік. Адам 
басының қаңқасы өте ірі. 
Тістері жылқының тістеріндей 
ірі, бірақ өте тығыз орналасқан. 
Адам басының түсі темекінің 
күлі түстес, төбесі тесілген және 
оның айналасында бірнеше 
өте ұсақ майда тесіктер барын 
байқадық. Бұның сырын музей 

қызметкері Рауан Мырза
бекұлынан сұрадық. Оның 
айтуынша, сол кезеңнің өзінде 
адам басын тесіп, опера ция 
жасағанын, оны қайта тігіп, 
медицинаның қырсы рын мең
гергенін айтты. Бұл сол кездегі 
дала өркениетінің қан шалықты 
дамығанын аңғартса керек. 
Адам басына операция жасау 
бүгінгі медицинаның жетістігі 
деп жүрміз ғой... 

Бұдан басқа жылқыны қол
ға ұстап үйретіп, сүтін қы
мыз етіп пайдалана білудің 
өзі осы ежелден қазақ дала
сында қалыптасқанын айғақ
таса керек. Арнайы жылқы 
сауа тын бөлмеде жылқы 
тері сінен жасалған күбіні 
көзбен көрдік. Тері күбінің 
ауызы төрт бұрышты жұқа 
ағашқа бекітілген. Оның бе
тін жабатын  ортасы тесік 
қақпағы бар. Қақпақтың 
ортасында піспек бар. Сол 
арқылы қымызды бүлкілдете 
пісіп, бабын келтіретін болған. 

Ал жылқының саумалы мен 
қымызын қаншама ауруға 
ем екенін өздеріңіз жақсы 
білесіздер. Тері күбіден басқа 
биені байлайтын шылбыр және 
теріден жасалған үлкенді
кішілі торсықтар тұр. Қымызға 
салатын көкемарал шөбіне 
ұқсас шүберекке оралған шөпті 
көрдік. Жылқы сауатын бөлмеде 
биені сырттан сауын орынға 
әкеліп кіргізетін арнайы есік 
бар. Жалпы ботайлықтардың 
тұрғынжайдағы бөлмелері 
жабық жолдар арқылы бір
бірімен жалғасып жатыр. 

Ұстаханада жебе, садақ, 
қанжар, пышақ, найзаның 
үш кір ұштары неше түрлі 
пішінде жасалған. Сондайақ 
пышақ тың түрлері, аңдардың 
сүйектері мен терісін өңдеп, 
олар дан жасаған ыдысаяқ 
сақ таулы тұр. Жылқының қа
быр  ғаларынан жасалған тері 
өңдейтін құралдарды, ағаш 
өңдейтін қашауышты, құс 
сүйе    гінен киім тігуге арналған 
инелерді, жуалдыз, тескіш 
біз   дер, тұмар мен әшекей бұ
йым дарды көрдік. Ұстаның 
қолында сом балға мен темір 
шыңдайтын төстік тұр.

Шаман бөлмесінің еден 
табанына тастар бірбір қа
тардан үш жолаққа бөлініп 
төселген. Оның біреуі ауаға, 
екінші жолағы күнге, үшінші 
суға бару бөліктеріне бөлінген. 
Бұның бәрі өмірді, тіршілікті, 
ағзадағы нәрді білдіреді 
деп меңзеген екен. Осылай 
адамдарды емдеген. Ал өлген 
шаманды үйдің босағасына 
жерлейтін болған. Ол жамандық 
атаулыдан қорғап жатады деп 
сенген. 

Жалпы «Ботай – Бурабай» 
дала музейі маңында сақтал
ған жұмбақтар әлі де көп екені 
байқалады. Оның қалып та
суына Атбасар неолиттік мә
дениетін жасаған тайпалар 
араласқан, Ертіс пен Жайық 
өзендері аралығын мекен ет
кен тайпалар мәдениетіне 
жататынын білдік. 

СҰЛУ КӨКШЕГЕ 
САЯХАТ

Қайталанбас сұлу таби
ғатымен тек өз елімізге ғана 
танымал емес, бүгінде әлемге 
даңқы арта бастаған Көкше 
жеріндегі Оқжетпесті көруге 
асығып келеміз. Шоқтығы 
биік, рухы асқақ ақын Сәкен 
Сейфуллиннің «Көкшетауы» 
кеудеде сайрап келеді.

– ...Сексен көл Көкшетаудың 
саясында,

Әрқайсысы алтын 
кесе аясында.

Ауасы – дертке дауа,
 жұпар иісі, 

Көкірек қанша жұтса 
тоясың ба?

Мөпмөлдір Бурабайдың  
суы күміс,

Көргенде шаршаған
 жан алар тыныс.

Мінбелеп қоршалаған  
шымылдықтай,

Қарағай, қайың менен  
қалың жыныс...

Жолдағы ормантоғайға, 
қарағай мен қайыңға көз тоқ
татқан сайын Жара ту шының 
ғаламатына таңғаласың. Сұлу 
Көкше десе, сұлу екен. Та
мылжыған табиғатқа ын
тыға, құмарта қарап келеді 
жанымдағылар да. Табиғат 
музейі атанған Бурабай 
аймағына ендік. Алда Оқжетпес 
шыңы алыстан менмұндалап 
тұр. Жанында жатқан алып 
піл бізді көргендей табандап 
жатып алған. Бізде оны 
оятпауға тырыстық. Оқжетпес 
басынан лезде ақ бұлт көтерілді 
де аяқасты жел тұрып, көзді 
ашыпжұмғандай сіркіреп өтті. 
Әбігерге салмады. 

«Бурабай» көліне жетісімен 
ардагерлер тобымызбен қа
йықты жалға алдық. Содан 
қайыққа отырып «Бурабай» 
көлінің ортасына қарай жүзе 
түстік. Көл ортасында аты 
аңызға айналған «Жұмбақтас» 
тұр. Оны айнала жүзіп бірде 
кемпірге, бірде жас қызға 
ұқсатқан жұрт аңыз әңгімені 
айтып жатты. Көл бетіне төне 
қарап тұрған «Оқжетпес» 
ба сындағы батыр бейнесі 
«Жұмбақтасты» судан көтеріп 
алардай. Биік шыңды қиялай 
шыққан қалың қарағайдың 
жұпар иісін құмарлана жұта 
бергің келеді. Бой балқып, 
көңіл шалқып, қиялға беріліп 
тұрғанда, аяқастынан шың 
басынан көк қаршыға саңқ ете 
түсті. Жұрт елең ете қолдарын 
көздеріне қоя жоғары жаққа 
қарады. Көкпеңбек болып 
мұнарланып тұрған жоғары 
басынан қаршыға көзге көріне 
қоймады. Шаңқ еткен күйі 
көк сағымға сіңіп кеткендей 
ғайып болды. Көл беті өте 
салқын. Жаурап та бара 
жатырмыз. Бірақ шыдауға 
тура келді. Тоңсақ та көл 
бетінде жүре беретіндеймізау, 
әттең, белгіленген уақыт бітіп 
қалмағанда. Бурабай көліне 
осылай саяхаттап барып, 
табиғатымен қимай қоштастық. 
Сол күні өзіміз демалып жатқан 
Зерендіге, Балқадишаның 
ауылына қайтып оралдық...

Кенжалы ЕРІМБЕТОВ,
ҚР Журналистер 

одағының мүшесі
Қызылорда-Көкшетау-

Қызылорда.
(Жалғасы бар)

Арқаның кербез 
сұлу Көкшетауы

«Сыр бойы», «Кызылординские 
вести», «Ақмешіт апталығы», «Ақмешіт 

жастары» және ауданның барлық 
басылымдарына хабарландыру 

орналастырғыңыз келсе:   70-00-52 
 телефон ы арқылы байланысуға болады.  

E-maіl:smjarnama@mail.ru

– Нұрперзент Жандәу
лет ұлы Сыр өңірінде өмірге 
келіп, студенттік дәуренін 
Алматыдай ару қалада өт
кізді, алғашқы еңбек жо
лын үш жүздің басын қосқан 
Ұлытауда аудандық газет 
тілшісі боп бастап, белгілі 
ба сылымдарда басшылық 
қыз меттерде болған. Ол кісі
мен қа шан, қайда және қалай 
таныстыңыз?

– Екеуміз – бір топырақтың 
түлегіміз. Қызылорда облысы 
Қазалы ауданы Энгельс совхо-
зы – Нұрперзенттің туған жері, 
ал менің туып-өскен жерім 
– «Бірлік» деген шағын елді 
мекен. Оқыған мектебім сегіз 
жылдық еді, 9-10 класты Эн-
гельс совхозындағы №25 мек-
теп-интернатта жатып оқыдым. 
Нұрперзент менен бір сынып 
жоғары оқыды. 

Екеуміздің таныстығымыз 
қызық болды. Мектеп жанын-
да тұщы бұлақ ағып тұратын. 
9-класс оқушыларын егістік 
тазартуға алып баратын болып, 
бізге бұлақ жанына жиналыңдар 
деді. Бірге оқитын оқушылар 
ма шинаны күтіп әрі бұлақ суы-
на қолымызды жуып отырдық. 
Бұл мамыр айы еді. Жоғары 
клас та оқитын төрт-бес қыз, 
орталарында бір бозбала бар, 
мектеп шарбағынан шығып, 
бұлақтан су ішуге тоқтады. Боз-
бала қыздарға алақанымен су 
алып беріп, оны қыздар бірінен 
кейін бірі ішіп жатты. Күткен 
машинамыз келіп, соған бет-
теп бара жатқанда, қыздарды 
«суғарып» тұрған ер балаға 
көзім түсіп кетті. Ол да маған 
кірпік қақпай қарап қалды. 
Аққұба өңді, сұңғақ бойлы, жүзі 
жылы жан екен. Біз машинаға 
мініп егістікке кеттік.

Ертеңіне кластас құрбым: 
«Сенімен жоғары кластың бір 
баласы танысқысы келеді» деді. 
Маған екі шумақ өлең жазып, 
оны құрбы қызымнан беріп 
жіберіпті. Өкінішке қарай, сол 
өлеңін сақтамаппын, әйтеуір, 
мені құсқа теңеп, басқа жақтан 
қалай келдің деген сияқты 
еді... Сабақ біткен соң құрбым 
екеуміз мектептен шығып бара 
жатсақ, шарбақтың есігінің ал-
дында кешегі қыздарға алма-
кезек алақанымен су ішкізген 
бозбала тұр. Есімі Нұрперзент 
екен. Өзіммен бірге оқитын сол 
ауылдың қыздарынан «Қандай 
оқушы? Қайда тұрады?» деп 
сұрастырып көрсем, мектептің 
беткеұстар озат оқушысы 
екенін, өлең шығаратынын, га-
зеттерде өлеңдері, мақалалары 
шығып жүргенін айтып, жа-
рыса мақтады. Нұрперзент 
мені күнде мектептен күтіп 
алатын, интернатқа дейін 
шығарып салатын. Бір күні 
киноға шақырды. Солай жүріп, 
біртіндеп сөйлесіп кеттік. Біз 
солай танысқанбыз. 

Мектеп бітірген соң ол Алма-
ты қаласындағы қазіргі әл Фара-
би атындағы Қазақ мемлекеттік 
университетінің (КазГУ-ге) жур-
налистика факультетіне оқуға 
түсті. Мен мектепті бітірген соң 
Қызылорда қаласында жұмыс 
істедім. Кейін кітапханашы 
деген мамандық иесі болдым. 
Ол 1980 жылы оқуын бітірген 
соң, екеуміз бас қостық. 
Қаламгердің жары болу менің 
маңдайыма жазылған бақ болды 
десем, қателеспеймін. Жазған 
мақаласы мен өлеңдерін, сиясы 
кеппей тұрып, алдымен маған 
тыңдататын. «Қалай екен, саған 

ұнады ма, дұрыс жазыппын 
ба?» деп, үнемі менімен кеңесіп 
отыратын. 

Жолдамамен жас маман 
ретінде Жезқазған облысы 
Ұлы тау ауданынан бір-ақ шық-
тық. Нұрперзент аудандық га-
зет тілшісі болып орналасты. 
Ұлытау ауданына бір-бір че-
моданымызды көтеріп келіп, 
сол жерден өмір жолымыз-
ды бастаған жандармыз. Екі 
қызымыз Нұргүл мен Гүлнұр ау-
дан орталығы Ұлытау селосын-
да, кенже ұлымыз Нұрсұлтан 
сол кездегі облыс орталығы 
Жезқазған қаласында өмірге 
келді. 

Халықтың мұң-мұқтажын 
қорғап жүрген соң ба, арала-
сатын, сыйласатын адамда-
ры көп болды. Үйге бірі келіп, 
бірі кетіп жататын еді. Ол өте 
қонақжай, көпшіл жігіт еді. 
Сөзім жалаң болмас үшін бірер 
мысал келтіре кетейін. Бірде 
Нұрперзент жұмыстан қуанып 
келді. Ертең Ұлытауға Алма-
тыдан концерт келетін болып-
ты. «Іштерінде қызылордалық 
екі әнші бар екен. Сол 
жерлестерімізді үйге қонаққа 
шақырып, дәм берейік» деді. 
Жаз айы, күн ыстық. Үйімізде 
ет сақтайтын тоңазытқыш жоқ 
еді. Бұл 1982 жылы ғой. Аудан 
орталығында тұрсақ та, мұнда 
ет дүкені де жоқ, ет, сары май, 
т.б. тамақтарды баздан барып 
аламыз. Базға ет алуға бар-
сам, ет жоқ екен. Қонақтарға 
енді қандай тамақ беремін 
деп қиналып тұрғанымда, баз 
меңгерушісі: «Қаздың еті бар, 
аласыз ба?» деді, қуанып кеттім. 
Үйге 3 қаз әкеліп, соларды бап-
пен асып, күтіп отырғам, кон-
церт аяқталған соң қонақтар 
да келді-ау... Нұрекең тек екі 
әнші ғана шақырамын деген, 
қайдағы-ы, оркестрдегі 15 
адамның бәрін ертіп келіпті. 
Былбырай піскен семіз қаздың 
етін екі табаққа салып, ортала-
рына қойып, қонақтарымызды 
солай жайғағанбыз. Көңіл жетсе, 
бәрі жетеді екен ғой...

Бұрын Жезқазған облысын-
да «Ұлытау үні», «Байқоңыр да-
уысы» деген өнер фестивальда-
ры жылма-жыл дәстүрлі түрде 
өтетін. Бір жылы Алматыдан 
Жезқазған қаласына Мәдина 
Ералиева концерттік сапармен 
келді. Нұрперзент: «Мәдина 
Ералиева – Қазалының қызы, 
біздің жерлесіміз ғой, үйге 
шақырмасақ ұят болар» дегесін, 
меселін қайтарғым келмеді. 
Дүние қат кез. Азық-түлік, арақ-
шарапты адам басына шақтап 
береді, кір сабынға дейін та-
лонмен алатынбыз. Сонда да 
әнші апамызды барымен ба-
зар деп, қонаққа шақырдық. 
Фестивальға жан-жақтан ар-
найы келіп жатқан өнер адам-
дары атақты әнші Мәдинаның 
шашбауын көтеріп, біздің 
үйге бірге ере келмесі бар ма?! 
«Келгенше қонақ ұялады, кел-
ген соң үй иесі ұялады» де-
ген бекер сөз емес екеніне сол 
жолы көзім анық жетті. Отба-
сымызбен жақын араласатын 
қызылордалық жолдастарымыз-
ды (олар да Жезқазған қаласына 
біз сияқты жолдамамен келген 
жас мамандар), дереу көмекке 
шақырдық. Әйтеуір үйге қанша 
қонақ келсе де Нұрекеңнің 
мерейі үшін намысқа тырысып, 
сыртқа сыр білдірмей, жылы-
жұмсағымызды ортаға қойып, 
тамақ берген кездеріміз аз 
болған жоқ.

1993 жылы Жезқазған жұрт-
шылығы Ұлытаудан шық қан 
қос тұлға – Төрегелді Шарманов 
пен Камал Сма йы ловтың 70 жас 
мерейто йын атап өтті. Сол жыл-
дары Нұрперзент «Социалистік 
Қа зақ стан» газетінің меншікті 
тілшісі болып жұмыс істейтін. 
Мерейтойға Алматыдан біраз 
жазушылар келіпті, тойға кел-
ген сыйлы қонақтар ішінде «СҚ» 
газетінің бас редакторы Шер-
хан Мұртаза мырза да бар екен. 
Қонақжай Нұрперзент: «Шерхан 
аға тек менің басшым ғана емес, 
ауызы дуалы, елге сыйлы үлкен 
адам ғой, үйден дәм беріп, ба-
тасын алайық» деді. Шерхан 
ағайға «Үйге соғып дәм татып 
кетіңіз» десе, «Рахмет, қарағым, 
баратын жерлеріміз көп, үйіңе 
бара алмаймыз» депті. Сон-
да қасында тұрған Камал аға: 
«Қалай бармайсыз, бұл жігіт 
шын ықыласымен шақырып 
тұр ғой. Сіз де жас болмадыңыз 
ба?» дегеннен кейін, баруға 
келісіпті. Қой сойғанбыз, 
соның етін астық, бар жылы-
жұмсағымызды қойып, дас-
тархан дайындадық. Қасымда 
Жұмагүл деген құрбым бар. 
Жас кезіміз ғой. Бір жағынан 
«Мұнымыз қалай болар екен? 
Елге танымал үлкен адам 
дастарханымызға риза бола ма, 
жоқ па» деген де қорқыныш бар 
көңілімізде.

Бес қабат үйдің төртінші 
қабатында, екі бөлмелі шағын 
пәтерде тұратынбыз. Балкон-
да қонақтардың келуін күтіп, 
сыртқа қарап тұр едік. Бір кез-
де жер-көкті басына көтерген 
МАИ (ГАИ) дабылымен 20 
шақты машина есік алды-
на келіп тоқтады. Елге әйгілі 
ақын-жазушылар әлгі маши-
налардан түсіп, үйге беттеді. 
Ұлытау ауданының әкімі Серік 
Тілеубаев мырза бастаған 80-
дей адам біздің шаңырағымызға 
кіріп жатты, кіріп жатты. Шер-
хан Мұртаза, Төрегелді Шар-
манов, Камал Смайылов ағалар 
төрдегі диванға жайғасты. 
Етті басымен табаққа салып 
әкеліп, үлкендердің алдарына 
қойғанбыз, тамақтан аздап ауыз 
тиді. Түрегеліп тұрған адам-
дар да алма-кезек дастарханға 
келіп жатты. Аттары аңызға 
айналған ағаларымыз шын 
ықыластарымен ақ тілек, ақ ба-
таларын берді. Кетерінде Шер-
ағаның: «Әттең, уақыт тығыз, 
әйтпесе асықпай отырып, дәм 
тататын үй екен!» дегені әлі 
күнге көңілімнен кетпейді.

Арада жиырма шақты 
жыл өткен соң, Алматыға 
қоныс аудардық. Нұрперзент 
республикалық «Ана тілі» 
газетіне қызметке тұрып, кейін 

сол газеттің бас редакторының 
бірінші орынбасары болды. 
Қызмет бабымен түрлі жиын-
дар мен басқосуларға барғанда, 
біраз ақын-жазушылар: «Бая-
ғыда Шер-ағамен бірге Жез-
қазғандағы үйіңде қонақ 
болғанбыз» дегенін маған қуана 
айтып келуші еді.

– Нұрперзент Жандәу лет
ұлы жазуда күй талғайтын ба 
еді? Жылдың қай мезгілінде 
өндірте жазатын? Әуесқой 
сазгер ретінде шығарған 
әндеріне тоқтала кетсеңіз. 
Қандай әндері бар? 

– Шығармашылық жұмыс-
тарымен демалыс күндері түнгі 
уақытта айналысатын еді. Бір 
қызығы, жерге көрпе жайып, 
етпетінен жатып жазғанды 
ұнататын. 

– Түн іші. Бөлме. Ояумын.
Жүзімде сәл-пәл қаяу мұң. 
Айналам тыныш. Ұйқыда,
Балам да, жарым – аяулым.., – 

деп жазған жыры бар еді.
Жыл мезгілінің барлық кезін 

ұнататын, әсіресе көктем мен 
күз айын қатты жақсы көретін 
еді. «Көктем – жаңа өмір баста-
латын кез, күз айы – бір жылғы 
өміріңе есеп беретін мезгіл» 
дейтін.

Жезқазған қаласында жыл-
ма-жыл «Ұлытау үні» фестивалі 
өтіп тұрғанын жоғарыда айт-
тым ғой. 1998 жылы сол фес-
тивальдің аясында, Нұр пер-
зенттің 40 жасқа толуына орай 
шығармашылық кеші өтті. 
«Жүрек үні» атты алғашқы жыр 
кітабының тұсаукесер рәсімі жа-
салды. Содан бері «Адалдықтың 
ақ жолы», «Адамдық айнасы», 
«Жеңімпаз», «Елім деп соғар 
жүрегім», «Алғыс арқалаған аза-
мат», «Ғибратты ғұмыр» «Күй», 
«Ұлт жаны», «Ерлік – елге мұра» 
секілді оншақты кітабы жарық 
көрді. 

Сазгерлік қыры жайлы ай-
тар болсам, студент кезінде 
шығарған 4-5 әні бар. «Доста-
рым» , «Ана», «Аранды», «Не-
мерем», «Сүйген жар» деген 
ән дерін дастархан басында, 
дос тарымен бас қосқанда өзі 
айтатын. Бірақ бірде-біреуі 
нотаға түсірілмей қалғаны 
өкінішті болды.

– Қанша жыл отасты ңыз
дар? Отағасы ретінде қандай 
қасиеттерін бағалайсыз?

– Жігіттің үш жұрты болады 
ғой. Өз жұрты – бауырларын 
жақсы көрді, нағашы жұртын 
және қайын жұртын бірдей 
көріп, құрметтеді.

Адал жар, мейірімді әке бол-
ды. Қарапайым, бауырмал жан 
еді, достарының ортасында өз 
орны болды. Екеуміз 41 жыл-
дай отасып, тату-тәтті, бақытты 

өмір сүрдік. Алланың осындай 
жақсы жігітке жар еткеніне 
іштей шүкіршілік етемін.

Әке ретінде балаларына 
жақсы тәрбие берді. Олардың 
тәртібіне, үлкенді сыйлауына, 
сабағын жақсы оқуына қатты 
мән берді. Адал еңбек етуге, 
өтірік айтпауға баулыды. Мек-
тепте жүргенде Нұргүл, Гүлнұр, 
Нұрсұлтанның жиналыстары-
на барып тұратын. Ата-аналар 
комитетінің төрағасы болды. 
Нұрай, Ерасыл, Замира деген 
жиен немерелерін өте жақсы 
көрді. Қарағанды қаласына 
жолы түсіп бара қалса, оларға 
соқпай қайтпайтын еді. Бәрін 
ойыншық дүкеніне ертіп ба-
рып, қалаған ойыншықтарын 
алып беріп, қуантып қайтатын. 
Жиен, немере деп бөлгенді 
онша ұнатпайтын еді, жиен 
дегеннен гөрі немере дегенді 
дұрыс көрді. Кенже ұлымыз 
Нұрсұлтан әкесі өмірден 
өткеннен кейін отбасын құрды. 
Амандық болса, Нұрекеңнің өз 
немересі де өмірге келер деп 
ойлаймын.

– Журналистпублицист 
ре тінде жазған еңбектері 
баға ланды ма? Мемлекет 
тарапынан қандай мара
паттарға ие болды?

– Еңбегі  бағаланбады  деп 
айта алмаймын. Нұрекең Мә-
де ниет қайраткері, Ақ парат 
саласының үздігі, Қазақ стан 
Журналистер одағы сый лы-
ғының лауреаты, «Бола шақ 
бүгіннен басталады» атты 
ұлттық байқауының бас жүл-
дегері атанды. Әр жылдары 
Президенттің, Мәдениет және 
спорт министрінің Алғыс хат-
тарын алды. «Қазақ газеттері» 
ЖШС-ның «Алтын қалам» дип-
ломының иегері болды.

Қазақстан тәуелсіздігінің 30 
жылдығына арналған «Тәуел-
сіздік тағылымы» атты бәйгеде 
«Қазақ тілді баспасөздің үздік 
журналисі» номинациясы бой-
ынша бас жүлдемен марапат-
талды. Бұл оның соңғы жетістігі 
еді... 

– Өзі өмірден өткелі бері 
мем лекеттік тапсырыс бо
йынша кітаптары жарық 
көрді ме?

– Өмірден өткелі өзі дай-
ындап кеткен екі кітабы 
мемлекеттік тапсырыс бой-
ынша жарық көрді. Бірі – «Ұлт 
жаны» атты кітабы, бұл жинақта 
тілге қатысты мақалалар мен 
сұхбаттары, ой-толғамдары 
ба сылған. Екіншісі – «Ерлік – 
елге мұра» кітабы. Онда Кеңес 
Одағының Батыры Үрмаш Түк-
тібаев, Халық қаһарманы  Хиуаз 
Доспанова және Ұлы Отан 
соғысына қатысқан басқа да 
қазақ жауынгерлерінің ерлігі 
туралы баяндалады.

– Ардақты азамат, аяулы 
жарыңыздың атын шығару 
үшін Ұлытау өңірінде неме
се туған жері – Қызылорда 
облысында қолға алынып 
жатқан істерге көңіліңіз тола 
ма? 

– Ұлытау өңіріне ол 30 
жылдан астам уақыт өмірін ар-
нады. «Ұлт ұясы – Ұлытау» деп 
шырылдаған да Нұрперзент еді. 
Ол Ұлытаудың атын ұлықтау 
үшін, оның киелі топырағында 
туған тарихи тұлғаларды күллі 
қазақ еліне кеңінен таныту үшін 
республикалық газеттерге осы 
киелі жер, оның тамаша адам-
дары жайлы жазған тарихи-
танымдық мақалаларын жиі 
шығарып тұрды. Совет зама-
нында Жезқазған қаласының 
атауы орыс тіліндегі ресми 
құжаттарда «Джезказған» 
боп жазылатын. Сол алдыңғы 
«Д» әріпін алғызып тастауға 
Нұрперзент көп тер төкті. 
Қазір кеншілер қаласының 
«Джезказған» емес, «Жезқазған» 
аталып жүргені соның еңбегі 

екенін жұрттың бірі білсе, бірі 
білмейтін де шығар. Бірақ 
зерттеуші-тарихшылар ескі 
газет тігінділерін ақтарса, 
Нұр перзенттің жазған мақа-
лаларынан еліміз үшін, ана 
тіліміз үшін еткен ерен еңбегі 
тайға таңба басқандай көрініп 
тұрғанын байқар еді.

Жезқазған қаласындағы 
«Қазақмыс» деп аталатын үлкен 
корпорацияға қарасты «Мыс-
ты өңір» газеті әу баста биттің 
қабығындай 2 беттік жұқа га-
зет еді, соны ол 8-10 беттік 
үлкен басылымға айналдыр-
ды. Оның таралымын бірнеше 
есе арттырды. «Мысты өңірді» 
тек Жезқазған қаласының ғана 
емес, Балқаш, Ұлытау, Жезді 
өңірлерінің де тұрғындары іздеп 
оқитын тартымды басылымға 
айналдырды. Алайда атамыз 
қазақтың: «Басқа елде сұлтан 
болғанша, өз еліңде ұлтан 
бол!» деген нақыл сөзі бекер 
айтылмаған екен. Жершілдік, 
рушылдық дертіне шалдыққан 
әлдебіреудің көреалмастықпен 
аяқтан шалып, жазықсыз жала 
жауып, үстінен арыз жазғанына 
күйінген сәтінде ол: «Әттең, осы 
еңбегімді туған жеріме – Сыр 
өңіріне жұмсағанымда ғой!» 
деп іштей өкінетін. Сол өзекті 
өртеген өкініші оның ішінде 
кетті... 

Бергенінен берері көп 
шағында, өмірінің ең өнімді 
кезінде өмірден өтті. Өмір 
бойы бар күш-жігерін баспасөз 
жұмыстарын ұйымдас ты  руға 
жұмсаған оның өз шығар ма-
шылығымен айна лысуға уа-
қыты да, мүмкіндігі де болған 
жоқ. Зейнет демалысына шық-
қасын, қала сыртына өз күшімен 
салған жайлы үйімізде, тыныш 
жерде жатып жазамын деп, Сыр 
өңіріне қатысты аңыз әңгімелер 
мен сонда өмірге келген белгілі, 
белгісіз тарихи тұлғаларға қа-
тысты деректерді көптен жи-
настырып жүрген. Оның жа-
замын деген шығармашылық 
жұмыстары аз емес еді. Әттең, 
2021 жылы 23 шілде күні аяқ-
астынан жүрек талмасы ұстап, 
қайтыс болды. 

Ол өмірден өткен соң, 
«Ұлытау үні» атты респуб ли-
калық фестивальдің 30 жыл-
дығына байланысты Жез қаз-
ған өңірінде болған ақындар 
мүшәйрасында, өзі еңбек ет-
кен республикалық «Ана тілі» 
газеті ұжымының ұсынысымен 
Нұрперзент Домбай атындағы 
атаулы жүлде тағайындалды. 

Сондай-ақ, өмірден өткен 
журналистер есімдерін халық 
жадында сақтау үшін көп еңбек 
етіп жүрген «Түркітілдес журна-
листер қоры» (президенті Нәзия 
Жоямергенқызы) Нұрперзент 
Домбай атындағы жүлдемен 
бір жас журналистті марапат-
тады. «Қазақ газеттері» ЖШС 
басшылары мен «Ана тілі» га-
зетінің ұжымына және Нәзия 
Жоямергенқызына айтар ал-
ғысым шексіз. 

Тірі болса, Нұрперзент 
Жандәулетұлы Домбай биыл 
65 жасқа келер еді деп, Сыр 
елі, кіндік қаны тамған Қазалы 
жерінің азаматтары ақындар 
айтысын, басқа да мәдени іс-
шаралар ұйымдастырып, оның 
мерейжасын атап өткелі жатыр. 
Ауқымды істің басы-қасында 
болып, бәрін ұйымдастырып 
жүрген азаматтарға басымды 
иіп, рахметімді айтамын.

Келешекте оған көше атын 
беру туған жеріндегі басшы 
азаматтардың ойларында бар, 
алайда, бекітілген ереже бо-
йынша марқұмның қайтқанына 
5 жыл толу керек екен. Амандық 
болса, ол күнге де жетерміз де-
ген ойдамын.

Сұхбаттасқан
З.ӘМІРҚЫЗЫ,

журналист

СЫРДА ТУЫП, ҚЫРДА ӨСКЕН
Қазақстан Жазушылар одағының мүшесі, Мәдениет 

қайраткері, Ақпарат саласының үздігі, Қазақстан Журна-
листер одағы сыйлығының лауреаты, «Болашақ бүгіннен 

басталады» атты ұлттық байқаудың бас жүлдегері, марқұм 
Нұрперзент ДОМБАЙДЫҢ сүйікті жары Тоғжан Есеновамен 

сұхбат.

«Айдан-инвест» ЖШС ұжымы Мемлекет және қоғам 
қайраткері

Сапарбаев Бердібек Машбекұлының
қайтыс болуына байланысты Сапарбаевтар әулетіне 
қайғыларына ортақтасып, көңіл айтады.

«Қазгермұнай» БК ЖШС 27.07.2023 ж. 
Қызылорда облысы, Сырдария ауданы, 
Тереңөзек а.о., Тереңөзек ауылы, Д. А. Қонаев 
көшесі, 8, Тереңөзек кентінің Мәдениет 
үйінде, уақыты – сағат 11:00-де «Ақcай кен 
орнын игеру жобасына қосымша» жобасы-
на арналған «Ықтимал әсерлер туралы есеп» 
жобасы бойынша ашық жиналыс нысанында 
қоғамдық тыңдаулар өткізілетінін хабарлай-
ды.

Қоғамдық тыңдауға ZOOM платформа-
сында бейнеконференция арқылы онлайн 
режимінде қосылу сілтемесі:

https://kmg-kz.zoom.us/j/7555913367?pwd
=UGJLeEJ3bVdZNzk5Nmt2YmZZN2Fmdz09

Конференцияның Идентификаторы: 755 
591 3367, Қолжетімділік коды: 593597.

Тапсырыс беруші– «Қазгермұнай» БК» 
ЖШС, 120018, Қызылорда қ, Тасбөгет кенті, 
Амангелді көшесі, 100.

Жобаны әзірлеуші– «КМГ Инжиниринг» 
ЖШС АФ, 060097, Атырау қ., «Нұрсая» ықшам 

ауданы, Елорда даңғылы, 10. эл. адрес: 
atyrau@kmge.kz; A.Syzdykova@kmge.kz тел.: 
8(7122) 305443, 8 (7122) 30 54 44 (5571).

Жоба бойынша құжаттама БЭК-те 
ecoportal.kz сайтында орналастырылған.

Жергілікті атқарушы орган – «Қызылорда 
облысының табиғи ресурстар және реттеу 
басқармасы» ММ, пошталық мекен-жайы: 
Қызылорда облысы, Қызылорда қаласы, 
120003, Сұлтан Бейбарыс көшесі, №1, 
электрондық мекенжайы:  prd@korda.gov.kz, 
тел: 8 (7242)-60-53-62.

Ескертулер мен ұсыныстар төмендегі 
электронды мекенжайлар бойынша қабыл-
данады: prd@korda.gov.kz, https://www.gov.
kz/memleket/entities/kyzylorda-tabigat/press/
article/1?lang=kk, Ecoportal.kz.

Қосымша ақпаратты мына мекенжай 
бойынша алуға болады: A.Syzdykova@kmge.
kz тел.: 8(7122) 305443, 8 (7122) 30 54 44 (вн. 
5571).

ХАБАРЛАНДЫРУ

Облыстық кәсіпкерлер палатасы 
құрылыс материалдары мен жиһаз өндіретін 

жергілікті кәсіпкерлердің және құрылысшы 
компаниялардың арасында әріптестік бай-
ланысты нығайту мақсатында көрме және 

кездесу ұйымдастырды. Көрмеге 20-дан 
астам жергілікті тауарөндіруші компания 

өнімдерін әкелді.

Атап айтқанда, құрылыс материалда-
ры мен жиһаз өндіретін «Компания Гежуба 
Шиелі Цемент» ЖШС, «Шиелі тас-Оңтүстік» 
ЖШС, «Мир 2001» ЖШС, «Вега пром» ЖШС, 
«Серікбаев» ЖК, «АКЗ-LTD» ЖШС, «Нияз-
бекова» ЖШС, «Орда СтройМарт» ЖШС, 
«Жанайым» ЖК, «Fortis Plastic» ЖШС, «КМЗ 
Квант» ЖШС, «ЭКСИМ» ЖШС, «КОМФОРТ 
- 1 KZ» ЖШС, «Nomad» ЖК, «Сыр жиһазы» 
ЖШС, «Алис Трейд Казахстан» ЖШС, «Абзал 
мебель» ЖШС, «Пром стройматериал» ЖШС, 
«Stroy fasad» ЖК, «Завод композитных труб» 
ЖШС, «Панабек» ЖШС өндіретін өнімдерін 
көрсетті.  

Шараға «Жайлы мектеп» ұлттық жоба-

сы бойынша өңірде алғаш болып мектеп 
құрылысын бастайтын компания басшы-
лары да қатысты.  Жаңақорған ауданын-
да 300 орындық мектеп құрылысын са-
луды жеңіп алған «Алтын айдарлы» ЖШС 
директоры Ерғали Егізбайұлы жергілікті 
тауарөндірушілермен осыған дейін де 
әріптестік байланыста екенін айта келе, 
ұлттық жобада да олармен жұмыс істеуге әзір 
екенін жеткізді. Жаңақорған ауданындағы 
600 орындық мектептің мердігері «Аман 
құрылыс» ЖШС өкілі Ақмарал Қалменова 
жергілікті компаниялармен әріптестік 
қарым-қатынас орнататынын айтты.

Айта кету керек, алдағы 3 жыл-
да Қызылорда облысында 15100 орынға 
арналған заманауи 21 мектеп салынады деп 
жоспарланып отыр. Жобаның жалпы құны 
100 млрд теңге. Қызылорда қаласында 8, 
Арал ауданында 4, Қазалыда 2, Қармақшыда 
2, Жалағашта 1, Сырдарияда 1, Шиеліде 1 
және Жаңақорған ауданында 2 мектеп бой 
көтереді. Биыл 10 мектептің құрылысы бас-
талады.

«СБ» ақпарат

Әріптестік байланыс 
орнатты



БАС ДИРЕКТОР
Аманжол ОҢҒАРБАЕВ

БАС РЕДАКТОР

Газет Қазақстан Республикасының 
Мәдениет және ақпарат министрлігі

Тасбөгет кентіндегі оқу
шылар мен жасөспірімдер 
үйінде «Әнтерме» үйірмесінің 
«Өнерге бағыттадым, шал қысын 
шабыттарың» атты жылдық есеп 
беру кеші өтті. 

Шара барысында үйірме 
 же текшісі Айнұр Ер ния  зова
ның же тек шілігімен шә кірттері 
«Асыл мұра» дәстүрлі әншілер 
 ан   самб   лінің жыл бойы жасаған 
жұ мыстарын көрсете отырып, 
«Анам ның тілі», «Гүлдерайым, 
«То былғысай», «Қалқатайдың 
дауысыай», «Әженің әлдиі», 
«Туған жер», «Ақ бұлақ», «Он алты 
қыз», «Балымша», «Бипыл», «Бала 
арманы» атты әндерін орындады. 

«Асыл мұра» дәстүрлі әншілер 
ансамблі Ахмет Байтұрсыновтың 
Файзолла досына жазған «Қан
шеңгел» шығармасын Нағашы бай 
Алпысовтың мақамында орындап 
шықты. Оқушылар топ болып та, 
жеке орындаушылық бағытында 
да қабілеттерін  көрсетті. «Бала 
арманы», «Алаш ұраны» әндерін 
де әуелете шырқады. Сонымен 
қатар, үйірме мүшелері «Арал 
туралы толғаныс», «Жұмадағы 
тілек», «Арнау», «Кәнеки, тілім, 
сөйлеші», «Сен тілім ішкі сыр
дан қиял бас та», «Қазақтың 
бәрі туысқан» атты Сыр сүлейі 
шығармаларын нақышына келтіре 
орындап, көпшілік қошеметіне 
бөленді. Балаларының осындай 
биік деңгейде өнер көрсеткеніне 
атааналар дән риза.

Кешке қалалық білім бөлімінің 
әдіскері Нұржан Қуанышбай, 
«Өрлеу» БАҰО филиал дирек
торының орынбасары Сәкен 
Серікбаев, Қорқыт ата атындағы 
Қы зыл орда университетінің аға 
оқытушысы Ғани Бекқожаұлы, 
қалалық білім бөлімі кәсіподақ 
комитетінің төрайымы Орын
ша Міржақыпқызы, жырау Ай
дос Рахметов, Болат Баймұратов, 
Мейірімжан Кәрімжанұлы қа
тысып, ыстық ықыластарын 
білдірді.

– Дәстүрлі жыраулық өнерді 
жас ұрпақ бойына сіңіруде Айнұр 
Айжігітқызының және Гауһар 
Отарәліқызы бас қа ратын мекеме 
ұжымының үлкен үлесі бар екенін 
айтып, алғыс білдіремін, – деді 
Қорқыт ата атындағы Қызылорда 
университетінің аға оқытушысы 
Ғани Байұлов. 

Кеш қорытындысында «Ән
терме» үйірмесінің жетекшісіне 
қалалық білім бөлімі кәсіподақ 
комитетінің атынан Құрмет гра
мотасы мен домбыра сыйға тар
тылды.

Талаптың 
мініп 
тұлпарын

Өмір – өлшеулі, өнер – 
өміршең. Мәдениет тарихы 

адамзат баласының қалыптасу 
кезеңімен тығыз байланыста 

дамып келеді. Өнердің дәріпті 
жалғасындай жас таланттар 

шоғыры үйірмелер арқылы 
шығармашылықтарын шыңдап, 

жетілдіруде.

Тұрар БЕКМЫРЗАЕВ,
«Сыр бойы»

Тұрар БЕКМЫРЗАЕВ,
«Сыр бойы»

Оқу базасы заманауи құрал
жабдықтармен толыққанды қам
тамасыз етілген. Жиырма жылдық 
тарихы бар колледжді осы уақыт 
аралығында 3000ға жуық түлек 
бітіріп, еліміздің түкпіртүкпірінде 
абыройлы қызмет атқарып жүр. 

Оқытушылар мен студент

тер түрлі деңгейдегі жарыстарға 
қатысып, жүлделі орындар иеленіп 
жүргенін де айта кету керек.  

– Түлектеріміз ұшқан ұясымен 
тығыз қарымқатынаста. Сту
денттермен жиі кездесіп маман 
тәрбиелеу ісіне өлшеусіз үлес 
қосып келеді. Жалпы колледж екі 

мамандық бойынша орта буын ме
дицина қызметкерлерін дайындай
ды. Атап айтар болсақ, «Фельдшер» 
және «Жалпы практика негіздері» 
мамандығы. Негізі жеке оқу ор
нын тек табыс көзі деп қарастыруға 
болмайды. Мұндағы жүйе, жұмыс 
күрделі, 83 адамды жұмыспен 
қамтып отырмыз, 678 студент білім 

алуда, – дейді «Өркениет» медицина 
колледжінің директоры Анар Жай
панова.

Колледж ұстаздары осы кезге 
дейін он бес оқу құралын дайындап, 
жариялады. Биыл «Жалпы патоло
гия» және «Паллиативті көмек және 
онкология» атты екі оқу құралын 
шығару жоспарда бар.

«Адам өмірінің арашашыла
рын дайындау салғырттықты кө
термейді. Сапалы білім беру – бас
ты мақсат», – дейді оқытушылар. 
Бүгінде оқу процесінің 65 пайы
зы практика жүзінде өтеді, яғни, 
білім беру процесінің дені емдеу 
мекемелерінде жүреді. Ол үшін 
19 денсаулық сақтау мекемесімен 
келісімшарт жасалған. Себебі, 
болашақ маман теориялық ғана  
емес, шынайы жағдайда кәдеге аса
тын практикаға да қол жеткізуі шарт. 
Сондықтан, өндірістік, клиникалық 
істәжірибелер қатаң бақылауда.

Әрбір шәкірттің алаңсыз білім 
алуы үшін барлық жағдай қарас ты
рылған. Қажеттілігіне қарай сту
денттер жатақханаға орналасты
рылады. Бітірген түлектердің 7080 
пайызы тұрақты жұмысқа орналаса
ды. Бұл – заман талабына сай маман 
даярлаудың жарқын жолы.

«Өркениет» түлектері сұранысқа ие
«Өркениет» медицина колледжі ұзақ жылдар бойы қалыптасып, 

дамып, облысымыздың медициналық мекемелеріне өз ісіне адал, 
іскер мамандар даярлап келеді. Оқу орны заман талабына жауап бере 

 алатын жастарды тәрбиелеп, тәжірибесін жетілдіруде.

Симуляторға «командирді 
атуға болмайды» деген шарт 
енгізілген. Әйтсе де жасанды 
интеллект оны орындамаған. 
Тәжірибе кезінде командирді 
өлтірмеу керек екенін ұққан дрон 
ақыры басқару пултінен келетін 
бұйрықтарды тыңдамау жолын 
қарастырып, басқару мұнарасын 
атыпты. 

Мамандар күмәнданған бұл 
ақпарат әлемнің белгілі ресурс
тарында жарық көріп үлгерді. 
Дегенмен көп ұзамай жасан
ды интеллекттің қауіпсіздік 
орталығында 350дей зерттеуші 
ЖИдің қауіптілік деңгейін пан
демия және ядролық соғыспен 
теңестірді. Бұл құжатқа OpenAI 
гендиректоры Сэм Альтман, 
Google DeepMind басшысы Де
мис Гассабис, Asana басшысы 
Дастин Москович пен ЖИдің 
авторларының бірі Джеффри 
Хинтон мен Йошуа Бенжии қол 
қойған. АҚШ Конгресінде өткен 
жиналыста OpenAI жасанды ин
теллект стартапының бас ди
ректоры Сэм Альтман өздерінің 
бұл техникасы адамзатқа қауіп 
төндіретінін тағы ескертті. Альт
ман ChatGPT чатботтары сияқты 
жасанды интеллект технологияла
ры дезинформация және зиянды 
манипуляция сынды мәселелер 
туындататынын айтқан. Мәселен, 

Google, Microsoft және OpenAI 
адам сенбейтін технологияла
рын көп шілікке жариялады. Бұл 
технологиялар пайдаланушымен 
күрделі тақырыптарда сөйлесе 
алады. Қарапайым мәтіндік 
сұраулар негізінде кескіндерді 
жасайтын қабілеті бар. Осыдан 
кейін жасанды интеллект туралы 
пікірталас тіпті қыза түсті. 

Бұған дейін де жер жүзіне 
белгілі кейбір адамдар «жасан
ды интеллект болашақта адамға 
зиянын тигізуі мүмкін, тіпті, 
қандай да бір жолмен бүкіл 
қоғамды басқаруы мүмкін» деп 
санайтынын жеткізіп  жүрген 
еді. Солардың бірі – Марс  ға
лам шарын адамзат тұрағына 
айналдыруға тырысып келе 
жатқан Илон Маск.

«Жасанды интеллект берілген 
тапсырманы адам дарға қарағанда 
жыл дам әрі дұрыс орындайды. 
Ең қорқыныштысы, роботтар 
жалған жаңалықтарды, жалған 
электронды пошта тіркемелерін, 
жалған ақпараттарды жасай ала
ды. Жасанды интеллект дәуірінде 
біз адамзат өркениетінің түбіне 
жететін дүниені өз қолымыздан 
жасап алуымыз мүмкін» деген еді 
Илон Маск.

Әйтсе де біз күнделікті 
тұрмыста жасанды интеллектің 
көмегіне жиі жүгінетініміз жасы
рын емес. Себебі қазір жасанды 

интеллект адамзаттың сеніміне 
әбден ие болды. Көптеген сарап
тау, талдау, есептеу, кескіндеу 
қызметтері осы AI технологиясы 
арқылы жүзеге асады. Бірақ оның 
барысында адамдар жасанды ин
теллект салдарынан алаңдарлық 
мәселелерге тап болуы мүмкін. 
Биыл PSOS GROUP және REUTERS 
жариялаған сауалнама нәтижесіне 
қарасақ, америкалықтардың 
көпшілігі «жасанды интеллект 
(AI) тех нологиясының қарқынды 
дамуы адамзат болашағына қауіп 
төндіруі мүмкін» деп алаңдайды 
екен. Сауалнамаға қатысқан 
адамдардың 61 пайызы жасан
ды интеллект адамдарға қауіп 
төндіреді   деп санаған. Ал бағ
дарламалаушы инженер Серік 
Төлеу бұл турасында біраз 
жайттардың барын айтады. 

– Жасанды интеллектінің 
қабілетін адамзатпен салыс
тыруға болмайды. Роботтардың 
пішінін, санасын қалыптастырған 
адам, ондағы ақпараттардың 
барлығын ойлап тауып, орната
ды. Адам баласына дербес ойла
ну қабілеті, сезім мен түйсік тән. 
Сондықтан адамзат өркениетінің 
ең асқақ шыңы – жасанды ин
теллект болса, оның иесі де біз 
болып қалуы тиіс.  Дегенмен жа
санды интеллект арқылы барлық 
тіршілікті, адам ағзасын, жерді, 
мыңжылдықтар бойы шешімін 
таппаған сұрақтарға жауап 
алуға болады.  Жасанды интел
лект көмегімен ғарышта, жер 
қойнауында, мұхитта, жанартау
ларда аса қауіпті радиоактивті 
аумақтарда адам денсаулығына 
қауіп төндірместен зерттеулер 
жүргізуге мүмкіндік бар. Адам 
миының «бөлшектері» арнау
лы чип түрінде жасалады. Бұл 
қазір іске асырылуы мүмкін 
нәрсе. Білуімше, осы бағытта 
үлкен жұмыстар белсенді түрде 
атқарылуда. Жасанды интеллект 
адамның орнын басуы әбден 
мүмкін. Қорқыныштысы – осын
да, – дейді ол.

Не де болса, бір анық жайт 
бар,  жасанды интеллект адам
дарды күнделікті жұмыс салала
рынан ақырындап ығыстырмақ. 
Мысалы, қазірдің өзінде көптеген 
кәсіпорындарда роботтар қызмет 
атқаруға көшті. Салдарынан 
адам еңбегі құнсызданып, адам
дарды роботтар алмастырып, 
келешекте жүк тиеушілерге, са
тушыларға, күзетшілерге сұ
раныс болмай қалуы ғажап емес. 
Өнер де ақырындап жасанды 
интеллекттің құзырына ауып бара 
жатқандай, себебі нейрондық 
желілер осы күні сурет салып, 
фильмдер түсіруде. Осылайша 
олар адамның орнын басып алма
са болғаны.

Жаһанды толқытқан 
жасанды интеллект

Кейінгі уақытта әлем халықтарын жасанды интеллект тақырыбы 
ерекше қызықтырып жүр. Себепсіз емес, жасанды зейін адамзатты жиі 
таңғалдырып келеді. Мәселен, таяуда АҚШ-та жасанды интеллектпен 

жабдықталған дрон симуляторда жаудың батареяларын атуы керек 
болған. Бірақ әуелі командирден рұқсат алуы қажет. Осы кезде дрон 
тапсырманы орындамау туралы бұйрық беруі мүмкін өз командиріне 

шабуыл жасаған.  Жасанды интеллект «батареяны құрту маңызды, 
сондықтан командир бізді тоқтатпауы керек» деген шешім қабылдаған 

екен. Міне, роботтар да адамдарға қарсы шығуы мүмкін екеніне бір 
дәлел.

Азия 
ойындарының 
алауы

Бейсенбі күні Қытайдың Чжэцзян 
провинциясындағы ежелгі Лянчжу қаласында 

XIX Азия ойындарының  алауы жағылды.

Бұл – XIX Азия ойындарының ашылуы
на 100 күн қалғанын білдіреді. Ойындар 2023 
жылдың 23 қыркүйегінен 8 қазанына дейін 
Ханчжоуда өтеді. Еске салайық, XIX Азия 
ойындары 2022 жылдың 1025 қыркүйегі 
аралығында өтуі тиіс болатын. Кейін 2023 
жылдың күзіне ауыстырылды.

Азия ойындары Қытайда үшінші рет 
ұйымдастырылмақ. 1990 жылы жарыс Бей
жіңде, 2010 жылы Гуанчжоуда өтті.

Ұйымдастыру комитетінің мәлі метінше, 
Ханчжоудағы ойындардың спорттық бағ
дарламасында 40 спорт түрі, 61 дисципли
на және 483 ісшара енген. Киберспорт пен 
брейкденс жарыстары Азия ойындарында 
алғаш рет өткелі жатыр. Құрлықтық додаға 
Азия елдерінен 12 мың адам қатысады, соның 
ішінде Қазақстан спортшылары да бар.

Биік үйлерге 
тыйым салынды

Парижде мэр Анн Идальгоның 
атмосфераға көмірқышқыл газын шығаруды 
азайту бағдарламасы аясында 12 қабаттан 
жоғары, яғни шамамен 37 метрден асатын 

үйлерді салуға тыйым енгізілді. 

Бұл шешімнің тағы бір себебі – дау 
тудырған пирамида тәрізді салынып жатқан 
Tour Triangle мұнарасы. Құрылыс 2021 жылы 
басталып, 2026 жылы аяқталуы тиіс еді. 
Бірақ, түрлі заңды тұрғыдағы және жоспарлау 
барысындағы дауларға байланысты 12 жылға 
шегерілді. 

Tour Triangle құрылысы аяқталса, қаладағы 
биіктігі бойынша үшінші ғимарат болмақ. 
Онда қонақүй мен кеңселер, дүкендер мен 
дәмханалар болады.

Бірегей кесене 
тапты

Лондонның оңтүстігіндегі Саутуарк 
аймағында қазба жұмыстарын жүргізген ар-

хеологтер қабырғалары мен едендері жақсы 
сақталған Рим дәуіріндегі бірегей  

кесенені тапты.

Ғалымдардың пікірінше, бұл Британия 
Рим колониясы болған кезде Лондиниумның 
ауқатты тұрғындары үшін жерлеу орны 
болған. Кесене қалпына келтірілгеннен кейін 
оны тұрақты экспозицияға айналдыру жос
парланып отыр.

Зерттеушілерді таңғалдырғаны, бірінші 
мозаикалық еденнің астында ұқсас оюөрнегі 
бар екіншісі табылды. Олардың пікірінше, 
кесенені бір сәтте қайта құру немесе жаңарту 
туралы шешім қабылданған.

Кесене қабір ретінде қызмет етуі ке
рек болса да, онда саркофагтар табылмаған. 
Бірақ, жүзден астам монеталар, керамикалық 
бұйымдардың фрагменттері, плиткалар мен 
металдар табылды. Саутуарк археологтері 
қазба жұмыстарын көптен бері жүргізіп 
келеді. Кейінгі 50 жылдағы ең үлкен мозаика 
2022 жылы табылған.


